
ᓇᓄᓕᕆᓂᕐᒥᒃ ᐊᐅᓚᑦᑎᓂᖃᓐᓂᒻᒧᑦ ᑲᑎᒻᒪᓂᖅ ᐱᓪᓗᒍ ᐊᖑᓇᓱᕐᓂᕐᒧᑦ ᐊᐅᓚᑦᑎᕕᒃ ᐊᒻᒪᓗ 
ᐱᔭᒃᓴᐅᑎᑕᐅᔪᓂᑦ ᐱᓕᕆᔾᔪᑎ (HACCS) – ᐄᐳᓗ 1, 2021 

 
ᐅᖃᐅᑎᒋᔭᐅᔪᖅ ᐅᑯᓇᖓᑦ: ᓄᓇᕗᑦ ᒐᕙᒪᒃᑯᑦ 
ᐊᕙᑎᓕᕆᔨᒃᑯᓐᓂᒃ ᐱᒋᐊᕐᓗᓂ: 2:05 ᐅᓐᓄᓴᒃᑯᑦ 
ᓄᖃᕐᓗᓂ: 4:45 ᐅᓐᓄᓴᒃᑯᑦ 

 

ᑲᑎᒻᒪᒋᐊᖃᑕᐅᓯᒪᔪᑦ: 
 

ᑭᐅᕆᓐ ᓯᒥᑦ (ᐊᕙᑎᓕᕆᔨᒃᑯᑦ) ᒪᐃᑯᓪ ᐳᒍᓴᓐ (ᕿᑭᖅᑖᓗᒃ ᐆᓚᔪᓕᕆᓂᕐᒧᑦ ᑲᑎᒪᔨᑦ) 
ᑐᕆᑲᔅ ᔨᔅᓯᖕ (ᐊᕙᑎᓕᕆᔨᒃᑯᑦ) ᑕᓂᔅ ᓇᑎᓗᐅ (ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ) 
ᔪᓇᑕᓂ ᐸᐃᓐ (ᐊᕙᑎᓕᕆᔨᒃᑯᑦ) ᐸᒥᓚ ᐅᐋᖕ (ᕿᑎᕐᒥᐅᑦ ᐊᕕᒃᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ ᑲᑎᒪᔨᑦ) 
ᔪᓐ ᓃᓕ (ᐊᕙᑎᓕᕆᔨᒃᑯᑦ) ᐃᒪ ᖃᒡᒍᑕᖅ (ᕿᑎᕐᒥᐅᑦ ᐊᕕᒃᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ ᑲᑎᒪᔨᑦ) 
ᒫᑯᓯ ᑕᐃᒃ (ᐊᕙᑎᓕᕆᔨᒃᑯᑦ) ᑯᓗᓚ ᐱᑦᓯᐅᓚᒃ (ᕿᑭᖅᑖᓗᒃ ᐆᓚᔪᓕᕆᓂᕐᒧᑦ ᑲᑎᒪᔨᑦ) 
ᔭᔅᒪᓐ ᐅᐊᕐ (ᐊᕙᑎᓕᕆᔨᒃᑯᑦ) ᐃᖃᓗᒃᑐᑦᑎᐊᒻᒥ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ 
ᑭᐊᕙᓐ ᒥᑐᐃᓐ (ᐊᕙᑎᓕᕆᔨᒃᑯᑦ) ᖁᓪᓗᖅᑑᖅ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ 
ᐹᓪ ᐃᕐᖓᐅᑦ (ᓄᓇᕗᑦ ᑐᙵᕕᒃᑯᑦ) ᖃᒪᓂᑦᑐᐊᖅ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ 
ᔭᐃᓴᓐ ᐊᓕᖃᑐᖅᑐᖅ (ᓄᓇᕗᑦ ᑐᙵᕕᒃᑯᑦ) ᐃᒡᓗᓕᒃ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ 
ᑲᐃᐅᓪ ᕆᑦᓰ (ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ) ᖃᕈᓖ ᐊᐃᐱᓖ−ᕿᐊᑦᓱᒃ (ᑐᓵᔨ) 

 

ᑎᑎᕋᖅᓯᒪᔪᑦ ᓇᐃᑦᑐᑦ 

ᐊᕙᑎᓕᕆᔨᒃᑯᑦ (DOE) ᐃᖃᓇᐃᔭᖅᑎᖓ ᐱᒋᐊᖅᑎᑦᑎᔪᖅ ᓇᐃᓈᕈᑎᖏᓐᓂᒃ ᓄᑖᕈᕆᐊᖅᑕᐅᓂᖏᑕ HACCS 
ᑎᑎᕋᒃᓯᒪᔪᖁᑎᖏᓐᓂ 

ᐊᐱᖅᑯᑎ 1. [ᒪᐃᑯᓪ] – ᐱᓕᕆᔪᖃᓐᓂᐋᖅᐹ ᑕᑯᓐᓇᖃᑦᑕᐅᑎᓗᑎᒃ ᐊᐱᖅᓱᓐᓂᒦᒃ ᐱᔾᔪᑎᒋᓪᓗᒍ ᓄᑖᖅ ᐱᓕᕆᔾᔪᑎ 
ᐃᓗᓕᖃᓐᓂᖓᓄᑦ ᓄᓇᓕᓐᓂᒃ ᐱᒍᒪᔭᐅᒪᔭᐅᓕᓚᐅᖏᑦᑐᓂᒃ ᐊᒻᒪᓗ ᐱᑕᖃᒻᒪᑕ ᐱᑐᖃᓐᓂᒃ ᑕᐃᑯᓇᖓᑐᖃᒃ ᓇᓄᓕᕆᓂᕐᒧᑦ 
ᑎᑎᕋᑐᐃᓐᓇᖅᓯᒪᔪᑦ ᑐᑭᓯᐅᒪᖃᑎᒌᒍᑎᓂᒃ (MOU) ᐃᓚᓕᐅᑎᔭᐅᓐᓂᖏᑦᑐᓂᒃ. 

[ᑭᐅᕆᓐ] – ᐊᔪᑲᐃᓐᓇᖅᑐᒍᑦ ᑕᑯᓐᓇᖃᑦᑕᐅᑎᓗᑕ ᐊᐱᖅᓱᓐᓂᒻᒥᒃ ᑲᑎᒻᒪᒍᑎᖃᓪᓗᑕ ᐃᓘᓐᓇᖏᓐᓂᒃ ᓄᓇᓖᑦ 
ᒪᓐᓇᐅᓂᖓᓂ. ᑮᓇᐅᔭᖃᖏᓐᓇᑦᑕ ᐅᕝᕙᓗᓂᑦ ᐃᖃᓇᐃᔭᖅᑐᓕᕆᔨᖁᑎᖃᓐᓇᑕ ᑕᐃᒪᓐᓇ ᐱᓕᕆᒍᑎᖃᕋᓱᒍᓐᓇᖏᑦᑐᒍᑦ, 
ᐊᒻᒪᓗ ᓄᕙᒡᔪᐊᕐᓇᖅ−19 ᓱᓕ ᐊᑲᐅᙱᓕᐅᕈᑕᐅᒻᒪᑦ. 

ᐊᐱᖅᑯᑎ 2. [ᐹᓪ] – ᑐᑭᓯᑎᑕᐅᒍᒪᒻᒪᑦ ᐅᑯᓂᖓ 4.5.1 ᐊᒻᒪᓗ 4.5.11. 

[ᔮᔅᒪᓐ] – ᑐᑭᓯᓇᖅᓯᑎᑦᑎᕗᖅ ᑕᒪᒃᑯᐊ ᐱᖃᓯᐅᑎᔭᐅᓯᒪᓂᖏᓐᓂᒃ ᐱᔾᔪᑎᒋᓪᓗᒍ ᐊᑎᖅᑕᐃᑦ ᐊᒻᒪᓗ ᐊᕐᕌᒍᔾᔭᐃᑦ 
ᐆᒪᐃᓐᓇᕈᓐᓇᖏᑐᐃᓐᓇᕆᐊᖃᒻᒪᑕ, ᐊᒻᒪᓗ ᐊᓄᓪᓚᒃᓯᖅᑕᐅᔪᑎᓕᖅᓯᒍᒪᓇᑎᒃ ᓄᓇᓕᓐᓂᒃ ᐃᓘᓐᓇᖏᑦ 
ᓂᕕᖓᑕᓕᖅᑕᐅᓗᑎᒃ ᐅᕝᕙᓗᓂᑦ ᐊᕐᓇᓪᓗᓐᓄᑦ ᓂᕕᖓᑖᓂᒃ. 

[ᐹᓪ] – ᐃᓚᖏᑦ ᐊᕐᕌᒍᔾᔭᐃᑦ ᐊᖏᔪᐋᓗᓱᖑᒻᒪᑕ, ᐊᕐᓇᖏᑎᑐᑦ ᐊᖏᑎᒋᐸᓗᓪᓗᑎᒃ, ᓱᓖ ᑕᒪᓐᓇ ᐱᔭᐅᒐᔭᖅᐹ 
ᐊᕝᕙᕆᓗᓂᐅᒃ ᓂᕕᖓᑖᑉ? 

[ᒪᐅᑲᔅ] – ᓇᓚᐅᑦᑎᔪᑎᑦ, ᐊᕐᓇᓪᓗᐃᑦ ᐊᑕᐅᓯᒻᒥᒃ ᐊᑎᖅᑕᖃᒃᑎᓪᓗᒋᑦ/ᐊᕐᕌᒍᔾᔭᖃᒃᑎᓪᓗᒋᑦ ᐱᓯᒪᐃᓐᓇᖅᓯᒃᐸᑕ 
ᐊᒃᓱᕈᓐᓂᖅᓴᐅᓲᖑᒻᒪᑕ ᒪᑭᑕᑎᑦᑎᒐᓱᐊᓪᓗᑎᒃ ᐅᕝᕙᓗᓂᑦ ᐊᑎᖅᑕᒃᓴᖃᓕᕐᓗᑎᒃ ᐊᕐᕌᒍᑐᐃᓐᓇᖅᑎᓪᓗᒍ ᐊᓯᐅᔨᒃᐸᑕ 
ᐊᑎᖅᑕᒻᒥᓐᓂᒃ. 

ᐊᐱᖅᑯᑎ 3. [ᑎᓂᔅ] – ᐊᔪᕐᓇᖏᓛᖅ ᐊᓯᕈᕋᓱᒋᐊᖏᑕ ᐅᖃᐅᓯᖅᑕᖏᑦ 5.4.11 ᐅᖃᒃᓯᒪᖏᖔᕐᓗᑎᒃ 
“ᐊᒥᓲᓂᖏᑦ ᐱᔭᐅᔪᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖁᓪᓗᒋᑦ (TAH) ᐱᓕᕆᐊᖑᒐᓱᐊᓪᓚᕆᓐᓂᖓ”, 
ᑎᑎᕋᑦᑎᐊᖅᓯᒪᓂᖅᓴᐅᓕᕋᔭᒻᒪᑦ ᐅᖃᐅᓯᖅᑕᖏᑦ ᐊᓯᕈᒃᑕᐅᒃᐸᑕ. 

[ᑭᐅᕆᓐ] – ᑐᑭᓯᓇᑦᑎᐊᕈᒪᓪᓗᖓ, ᐅᖃᐅᓯᕆᔭᐃᑦ ᑐᑭᖓ ᐅᖃᐅᓯᖅᑕᖓᑖ “ᐊᒥᓲᓂᖏᑦ ᐱᔭᐅᔪᓇᖅᑎᑕᐅᔪᑦ 
ᐊᖑᓇᓱᒃᑕᐅᔪᓐᓇᖁᓪᓗᒋᑦ (TAH) ᐱᓕᕆᐊᖑᒐᓱᐊᓪᓚᕆᓐᓂᖓ ᐱᓕᕆᔾᔪᑎᒋᒐᓱᐋᖅᑕᖓᓃᒃ” ᐊᓯᕈᒃᑕᐅᒋᐊᖃᑉᐹ 

ᐃᒪᐃᓕᖔᓕᓪᓗᓃ “ᓇᓐᓄᒃᑕᐅᓂᖓᓅᑦ ᐊᑐᓕᖅᑎᑕᐅᓗᓃ”? 

[ᑎᓂᔅ] – ᐄ, ᑐᕌᖓᖁᓪᓗᒍ ᓄᓇᓕᐅᑉ ᓇᓐᓄᒍᓐᓇᖅᑕᖏᓐᓄᑦ ᐱᓯᒪᒌᒻᒪᑕᓕ ᐊᒥᓲᓂᖏᑦ ᐱᔭᐅᔪᓇᖅᑎᑕᐅᔪᑦ 
ᐊᖑᓇᓱᒃᑕᐅᔪᓐᓇᖁᓪᓗᒋᑦ (TAH) ᐱᓕᕆᐊᖑᒐᓱᐊᓪᓚᕆᓐᓂᖓ ᐱᓕᕆᐊᖑᒌᒻᒪᑦ ᐊᒻᒪᓗ ᐱᓕᕆᐊᖃᖔᓕᕋᑦᑕᓕ 
ᓄᓇᓕᐅᑉ ᓇᓐᓄᒍᓐᓇᖅᑕᖏᓐᓂᒃ ᐅᕝᕙᓗᓂᑦ ᓇᓐᓄᒃᑕᖏᓐᓂᒃ. ᐅᓈ ᐊᓯᕈᕈᓐᓇᖃᕘᑦ ᐊᒥᓲᓂᖏᑦ ᐱᔭᐅᔪᓇᖅᑎᑕᐅᔪᑦ 
ᐊᖑᓇᓱᖅᑕᐅᔪᓐᓇᕐᓗᑏᒃ (TAH) ᐅᖃᒃᓯᒪᖔᓕᓪᓗᓃ ᐊᓯᐊᓃᒃ? 

[ᑭᐅᕆᓐ] – ᐄ, ᐃᓱᒪᒋᔭᕋᓕ ᐊᓯᕈᑦᑕᐅᒍᓐᓇᖅᑐᕆᓪᓗᒎ ᓇᓪᓕᐊᖑᖔᓕᓪᓗᓂ ᓇᓐᓄᒃᑕᐅᒍᓐᓇᖅᑐᑦ 
ᐅᕝᕙᓗᓂᑦ ᓴᓂᕐᕙᒃᑕᐅᓗᓂ ᐱᓕᕆᐊᖑᒐᓱᐊᓪᓚᕆᓐᓂᖓ, ᐊᕐᕌᒍᑕᒪᑦ ᓴᓂᕐᕙᒃᑕᐅᔪᓂ. 

ᔮᔅᒪᓐ ᖃᔪᓯᕗᖅ ᓇᖏᓈᖅᓯᒍᑎᓂᒃ ᓄᑖᕈᕆᐊᖅᑕᐅᓂᖏᑕ HACCS ᑎᑎᕋᒃᓯᒪᔪᖁᑎᑦ 

ᐊᐱᖅᑯᑎ 4. [ᐹᓪ] – ᐅᖃᖅᑳᐅᒐᕕᑦ ᓄᓇᓖᑦ ᐊᑐᕈᓐᓇᖏᒻᒪᑕ ᐅᖓᑖᓄᑦ 50% ᐳᓴᓐᑎᖏᑕ ᐊᕐᕌᒍᑕᒪᑦ 
ᓂᕕᖓᑕᖁᑎᖏᓐᓂᒃ ᐊᕐᓇᓪᓗᓐᓄᑦ ᓇᓄᕐᓄᑦ. ᐊᒻᒪᓗ ᐅᖃᖅᑳᐅᒐᕕᑦ ᑕᐃᒃᑯᐊ ᓇᓐᓄᒍᓐᓇᐅᑎᑦ ᖃᔅᓰᓐᓇᕈᕆᐊᖅᑕᐅᒃᐸᑕ 
ᑕᐃᒫᓪᓗᐊᖃᑎᒋᔭᐅᓕᕋᔭᒻᒪᑕ ᐊᒥᓲᓂᖏᓐᓄᑦ ᓇᓐᓄᒃᑕᐅᕙᒃᑐ ᐅᖓᑎᓗᐊᖏᓐᓅᑦ. ᑕᒪᓐᓈ ᑐᑭᖃᒃᐹ ᓇᓐᓄᒃᑕᓰ 
ᐅᖓᑖᓄᖃᑦᑕᓂᖏᓐᓃᒃ 50% ᐳᓴᓐᑎᖏᑖ ᓂᕕᖓᑖᖁᑎᓰ ᐊᕐᓇᓪᓗᓐᓅᑦ ᓇᓄᕐᓄᑦ, ᑕᐃᒪᓕ ᓇᓐᓄᒃᑲᔭᕈᔅᓯ 4 ᐅᕝᕙᓗᓂᑦ 
5−ᓂᒃ ᐊᕐᓇᓪᓗᓐᓂᒃ ᓇᓄᕐᓂᒃ ᐊᕐᓇᓪᓗᒍᓐᓇᕋᔭᖅᑕᑦᓯ, ᑕᒪᓐᓈ ᐅᖓᑎᓗᐊᖓᓅᑦ ᓇᓐᓄᓐᓂᐅᒐᔭᖅᐹ, ᐱᖃᓐᓂᕋᓗᐋᕈᔅᓯᓘᓐᓃᑦ 
ᐊᖑᑎᓄᑦ ᓂᕕᖓᑖᓂᒃ? 

[ᔮᔅᒪᓐ] – ᓇᓚᐅᑦᑎᖅᑰᒃᑐᑎᑦ, ᑕᐃᒪᓕ ᓄᓇᓕᒃ ᖄᖏᐅᑎᒃᐸᑦ ᐊᒥᓲᓂᖅᓴᓄᑦ 50% ᐳᓴᓐᑎᑦ ᐊᕐᕌᒍᑕᒪᑦ 
ᓂᕕᒐᑖᖁᑎᖏᓐᓄᑦ ᐊᕐᓇᓪᓗᓐᓄᑦ, ᑕᒪᓐᓇ ᐅᖓᑖᓄᓗᐋᒻᒪᑦ ᓇᓐᓄᒋᐊᖃᓐᓂᖏᓂᒃ ᐊᕐᓇᓪᓗᓐᓂᒃ. ᑕᐃᒪᐃᓐᓂᖓᓄᑦ, 
ᐊᕐᓇᓪᓗᒃᑕᖃᖏᑉᐸᑦ ᐱᔭᐅᒍᓐᓇᖅᑐᓂᒃ ᐊᑐᐃᓐᓇᐅᑎᑕᐅᔪᓂᒃ, ᓄᓇᓕᒃ ᐅᖓᑖᓄᓗᐊᖅ ᓇᓐᓄᓐᓂᒻᒧᑦ 
ᐊᑲᐅᙱᓕᐅᕈᑎᖃᓕᕋᔭᒪᑕ ᐊᒻᒪᓗ ᖃᔅᓰᓐᓇᕈᕆᐊᖅᑕᐅᒐᔭᖅᑐᑎᒃ ᐊᒥᓲᓂᖏᑦ ᓇᓄᐃᑦ ᐅᖓᑖᓄᓗᐊᖅ ᓇᓐᓄᒃᑕᐅᔪᑦ 
ᐊᑐᕐᓂᐋᑐᐃᓐᓇᖅᑐᒥ ᐊᕐᕌᒍᒥ. 

[ᐹᓪ] – ᐱᓗᒍ ᐊᒥᓲᓂᖓ 10, ᒪᓕᓪᓗᒍ ᑖᓐᓇ ᐱᖃᕆᐊᖃᕋᔅᓯ 50% ᐳᓴᓐᑎᖏᓐᓂᒃ ᐊᕐᓇᓪᓘᒐᔭᓪᓗᑎᒃ. 
ᖃᓄᓪᓕ ᑕᐃᒪ ᓄᓇᓕᒃ ᓇᓐᓄᓐᓂᖅᐸᑦ 7−ᓂᒃ ᐊᕐᓇᓪᓗᓐᓂᒃ, ᑭᓯᐊᓂ ᓱᓕ ᓄᓇᓕᒃ ᐱᖃᕋᔭᒻᒪᑦ 3−ᓂᒃ ᓂᕕᖓᑖᓂᒃ? 
ᑕᒪᓐᓇ ᓱᓖ ᐃᓱᒪᒋᔭᐅᒐᔭᖅᐹ ᐅᖓᑖᓄᓗᐊᖅ ᓇᓐᓄᓐᓂᕋᒃᑕᐅᓗᑏᒃ, ᐃᒪᓐᓇᑎᒋᐅᒐᓗᐋᖅᑎᓪᓗᒋᑦ ᓱᓕ ᓂᕕᖓᑖᑦ 
ᐊᑐᐃᓐᓇᐅᑎᑕᐅᔫᑦ. 

[ᔮᔅᒪᓐ] – ᐄ, ᑖᒃᑯᐊ 7 ᐊᕐᓇᓪᓗᐃᑦ ᐅᖓᑖᓄᕋᔭᒻᒪᑕ 50% ᐳᓴᓐᑎᑦ ᓄᓇᓕᐅᑉ ᐊᕐᕌᒍᑕᒪᑦ ᓇᓐᓄᒍᓐᓇᖅᑕᖏᓐᓂ 
ᑖᒃᑯᓇᖓᑦ 10−ᓂᒃ. ᑎᑭᐅᒪᒃᐸᑕ ᑕᓪᓕᒪᓄᑦ ᐊᕐᓇᓪᓗᓐᓄᑦ 50% ᐳᓴᓐᑎᖏᓐᓅᖓᒐᔭᒻᒪᑦ. ᑕᐃᒪᐃᓂᖓᓄᑦ, ᐃᓱᒪᒋᒍᕕᐅᒃ ᑕᒪᓐᓇ 
ᐅᑯᓇᓂ 2:1 ᐱᓕᕆᔾᔪᑎᒥ, ᓄᓇᓖᑦ ᐅᖓᑖᓄᕈᓐᓇᖅᑎᑕᐅᖏᒻᒪᑕ 33% ᐳᓴᓐᑏᑦ ᑖᒃᑯᓇᓂ ᐊᕐᕌᒍᑕᒪᑦ ᓴᓂᕐᕙᒃᑕᐅᓂᖏᑦ 
ᐊᕐᓇᓪᓘᒐᔭᖅᐸᑕ ᓇᓄᐃᑦ. ᖃᓄᐃᒃᑲᔭᖏᒻᒪ ᖃᓄᐃᓘᕈᑕᐅᒐᓗᐊᖅᐸᑕ ᑕᐃᒃᑯᐊ ᐊᓯᖏᑦ ᓇᓄᐃᑦ. ᑕᐃᒪᐃᓐᓂᖓᓄᑦ, ᑎᑭᐅᒪᒃᐸᑕ 
ᐊᑕᐅᓯᒻᒧᑦ ᑎᑭᓪᓗᒍ ᐊᑕᐅᓯᖅ ᐃᒫᖑᓕᕋᔭᒻᒪᑦ ᓄᓇᓕᒃ ᐱᒍᓐᓇᖅᑎᑕᐅᒻᒪᑦ ᑎᑭᒥᐅᒪᔪᓂᒃ 50% ᐳᓴᓐᑎᓄᑦ ᐊᕐᓇᓪᓘᒐᔭᖃᑕ 
ᐊᒻᒪᓗ ᐅᖓᑖᓄᕆᐊᖃᖏᒻᒪᑕ ᓇᓐᓄᒃᑕᐅᔪᑦ, ᑭᓯᐊᓂ 7 ᐃᒪᑎᒋᐅᒐᔭᒻᒪᑦ 70% ᐳᓴᓐᑎᑦ ᓇᓐᓄᒃᑕᐅᒍᓐᓇᖅᑐᓂ ᐅᑯᓇᖓᑦ 
10−ᓂᒃ. ᐊᓱᐃᓪᓛᓪᓕ ᑕᒪᓐᓇ ᐅᖓᑖᓄᓗᐊᖅ ᓇᓐᓄᒃᑐᖃᓂᖓ ᐊᑲᐅᙱᓕᐅᕈᑕᐅᓕᕋᔭᖁᒃ, ᐱᖃᓐᓂᖏᑉᐸᑕ ᐱᔭᐅᒍᓐᓇᖅᑐᓂᒃ 
ᐋᖅᑭᒃᓯᒍᑕᐅᒐᔭᖅᑐᓂᒃ ᐅᖓᑎᓗᐋᖓᓄᑦ ᓇᓐᓄᒃᑐᖃᓐᓂᖅᐸᑦ, ᑖᒪᓐᓇ ᑕᕝᕙ ᐱᒻᒪᕆᐋᓗᕗᖅ ᐅᖃᐅᑎᒋᔭᐅᓂᖓ. ᐱᒻᒪᕆᐋᓗᕗᖅ 
ᑭᒃᑯᓕᒫᓄᑦ ᑐᑭᓯᔭᐅᒐᔭᖅᐸᑦ: ᑕᐃᒪᓕ ᐱᓯᒪᒍᑦᑎᒍ ᐃᓕᔅᓯ 10−ᓇᓄᐃᑦ ᓇᓐᓄᒍᓐᓇᖅᑕᓯ, ᐊᒻᒪᓗ ᓄᓇᓕᒃ ᓇᓐᓄᒃᑐᒥᓂᐅᒃᐸᑦ 
7−ᓂᒃ ᐊᕐᓇᓪᓗᓐᓂᒃ, ᑕᒪᓐᓇ ᐅᖓᑎᓗᐊᖓᓄᑦ ᓇᓐᓄᒃᑐᖃᒃᑎᑦᑎᒻᒪᑦ ᐃᒪᓐᓇᑎᒋᓂᒃ 2 ᓇᓅᓐᓂᒃ. ᐊᓱᐃᓪᓛᓪᓕ, ᐊᕐᕌᒍᓂᐊᖅᑐᒥ, 
ᐃᒪᓐᓇᑎᒋᐃᒍᓐᓃᕋᔭᒻᒪᑕ ᓇᓐᓄᒃᑕᐅᒍᓐᓇᖅᑐᑦ 10−ᐅᒍᓐᓃᓪᓗᑎᒃ, ᐃᒫᓐᓇᑎᒋᐅᓕᕋᔭᒻᒪᑕ 5 ᐊᖑᑎᑦ ᐊᒻᒪᓗ 3 ᐊᕐᓇᓪᓗᐃᑦ. 
ᓄᓇᓕᒃ ᐊᑭᓖᓕᕋᔭᒻᒪᑦ ᐅᑎᖅᑎᓪᓗᓂᒋᒃ ᒪᕐᕉᒃ ᐊᕐᓇᓪᓘᒃ ᑕᐃᒃᑯᐊ ᐅᖓᑖᓄᓗᐊᖅ ᓇᓐᓄᒃᑕᐅᓚᐅᖅᑐᒃ ᐊᓂᒍᓚᐅᖅᑐᒥ ᐊᕐᕌᒍᒥ 
ᓯᕗᓂᖓᓂ. ᐊᑐᓕᖁᔭᖏᑦ ᓇᓐᓄᒃᑕᐅᒍᓐᓇᖅᑐᑦ ᐃᒫᓐᓇᑎᒋᐅᓕᕋᔭᒻᒪᑕ 8 ᑕᒪᑐᒧᖓ ᐊᕐᕌᒍᒧᑦ ᐱᑕᖃᓐᓂᖏᑉᐸᑦ 
ᐱᔭᐅᒍᓐᓇᖅᑎᑕᐅᔪᓂᒃ. 

[ᐹᓪ] – ᓇᑯᒻᒦᒃ ᔮᔅᒪᓐ, ᑐᑭᓯᔭᕋ ᑕᒪᓐᓇ ᐱᓕᕆᔾᔪᑎ ᑭᓯᐊᓂᓕ ᖃᐅᔨᒪᖏᑦᑐᖓ ᑕᐃᒃᑯᐊ ᐊᓯᖏᑦ 
ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᑎᖓᐅᔪᑦ (HTO) ᑐᑭᓯᑦᑎᐊᕋᓗᐋᕐᒪᖔᑕ ᑕᒪᑐᒥᖓ, ᑕᒪᓐᓇ ᐱᓪᓗᒍ ᐊᐱᕆᓚᕿᖃᐅᕗᖓ. 
ᐊᐱᕆᒐᓱᐊᖃᑦᑕᖅᐳᖓ ᐊᒻᒪᓗ ᐊᐱᖅᑯᑎᒋᓪᓗᒋᑦ ᑕᒪᒃᑯᐊ ᐊᐱᖅᑯᑏᑦ ᐅᑐᑉᐱᕆᖏᑦᑑᔭᕋᓗᐊᖅᑎᓪᓗᒋᑦ, ᑭᓯᐊᓂᓕ ᑐᑭᓯᔭᕋ 
ᑕᒪᓐᓇ ᐱᓕᕆᔾᔪᑎ. ᓄᓇᓕᒻᒧᑦ, ᓂᕕᖓᑖᖅ ᓂᕕᖓᑖᑐᐃᓐᓇᐅᒻᒪᑦ ᓇᓪᓕᐊᖑᒐᓗᐊᖅᐸᓪᓗᓐᓂᑦ ᐊᕐᓇᓪᓘᒃᐸᑦ ᐅᕝᕙᓗᓂᑦ 
ᐊᖑᑕᐅᒃᐸᑦ ᑕᐃᒪᐃᓐᓂᖓᓄᑦ ᐊᔪᕐᓇᐸᓗᒻᒪᑦ ᑖᒃᑯᓄᖓ ᑐᑭᓯᔭᐅᒋᐊᖓ ᐃᓛᓐᓂᒃᑯᑦ. 

ᐊᐱᖅᑯᑎ 5. [ᐃᒡᓗᓕᒃ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ] – ᐃᓚᖏᑦ, ᐊᒥᓱᐃᖅᓱᓐᓂᖅᓴᐅᓪᓗᑎᒃ ᐊᕐᓇᕆᔭᐅᔪᑦ 
3−ᓂᒃ ᐊᑎᖅᑕᖃᓲᖑᒻᒪᑕ ᐊᒻᒪᓗ ᐃᓚᓐᓂᒃᑯᑦ ᐊᑎᖅᑕᖏᑦ ᓇᓪᓕᖅᑎᒋᓲᕆᒻᒪᓗᓂᒋᑦ ᐊᕐᓇᖓᑦᑕ, ᐊᒻᒪᓗ ᑕᒪᓐᓇ 
ᓇᓗᓇᖅᓯᑎᑦᑎᖃᑦᑕᓲᖑᓪᓗᓂ ᓂᕕᖓᑖᓄᖓᑎᑦᑎᒐᓱᐊᓐᓂᒻᒥᒃ. ᑕᐃᒪᐃᓐᓂᖓᓄᑦ, ᐱᖃᓯᐅᑎᔭᐅᓲᖑᕚᑦ ᐃᓘᓐᓇᓂ 

ᓇᓅᑎᑕᐅᓪᓗᓂ ᓲᕐᓗ ᓇᓄᓪᓚᕆᐅᓪᓗᑎᒃ ᐅᕝᕙᓗᓂᑦ ᐊᑎᖅᑕᐅᑎᑕᐅᓪᓗᑏᒃ? 

[ᔮᔅᒪᓐ] – ᐊᓱᐃᓪᓚᒃ ᐊᑎᖅᑕᕆᔭᐅᔪᑦ, ᐊᕐᓇᕆᔭᐅᔪᑉ ᐱᐊᕋᖏᑦ ᓈᓴᖃᓯᐅᑎᔭᐅᓱᖑᕗᑦ ᐊᕝᕙᕆᔭᐅᑎᑕᐅᓪᓗᑎᒃ 
ᓂᕕᖓᑕᒻᒧᑦ ᒪᑯᐊ ᐃᕐᓂᐊᖑᓯᒪᔪᑦ ᑕᒪᑐᒪᓂ ᐊᕐᕌᒍᒥ, ᐅᕝᕙᓗᓂᑦ ᐊᑕᐅᓯᒻᒥᒃ ᐊᕐᕌᒍᖃᓕᖅᑐᑦ. ᑕᐃᒪᓕ ᒪᕐᕉᓐᓂᒃ ᐊᕐᕌᒍᖃᑉᐸᑕ, 
ᑕᒪᒃᑮᓕᖅᑎᑕᐅᓲᖑᕗᑦ ᓂᕕᖓᑖᓕᒫᒻᒥᒃ, ᐊᒻᒪᓗ ᒪᕐᕈᓐᓂᒃ−ᐊᕐᕌᒍᓕᑦ ᐊᖏᔪᑲᓪᓛᓗᓱᖑᒻᒪᑕ, ᐊᖏᓂᖅᓴᐅᓕᓪᓗᑎᒃ ᐊᕐᓇᒥᓂᒃ 
ᐊᒻᒪᓗ ᑕᒪᒃᑯᐊ ᓇᓄᓪᓚᕆᐅᓂᕋᒃᑕᐅᓲᖑᓪᓗᑐᒃ, ᐊᒻᒪᓗ ᖃᐅᔨᒪᔭᐅᒋᐊᓲᖑᓪᓗᑎᒃ ᓇᓪᓕᐊᖑᒻᒪᖔᑕ, ᐊᖑᑦ ᐅᕝᕙᓗᓂᑦ ᐊᕐᓇᖅ, 
ᓇᓪᓕᐊᖑᒃᐸᑕᓗᓐᓃᑦ. 

[ᐃᒡᓗᓕᒃ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ] – ᐊᒡᓛᓪᓗᓂᑦ ᐱᕈᕇᒃᓯᒪᓕᕋᓗᐋᖃᑖ ᐊᖏᑎᒋᓕᓪᓗᑎᒃ 
ᐊᕐᓇᖏᑎᑑᑦ ᐱᖃᓯᐅᑎᔭᐅᓲᖑᕚᑦ ᑕᐃᒪᐃᑦᑑᑎᑕᐅᓗᑏᒃ, ᑭᓯᐊᓂ ᔮᔅᒪᓐ ᑐᑭᓯᓇᖅᓯᑎᔅᓯᔪᖅ ᑕᒪᑐᒥᖓ ᐊᐱᖅᑯᑎᒥᒃ. 

[ᐹᓪ] – ᑐᑭᓯᑦᑎᐊᕈᒪᔪᖓ ᑕᒪᑐᒥᖓ ᐊᐱᖅᑯᑎᒥᒃ ᐊᐱᖅᑯᑎᒋᔭᐅᕋᑖᖅᑐᒥᒃ. ᑐᑭᓯᓇᖅᓯᑎᑦᑎᒍᒪᑐᐃᓐᓇᖅᑐᖓ 
ᐊᐱᖅᑯᑎᒋᔭᐅᖃᐅᔪᒥᒃ, ᐊᒡᓛᓪᓗᓂᑦ ᐊᕐᕌᒍᔭᐅᔪᑦ, ᐊᖏᔫᑎᒋᓕᕈᓐᓇᒻᒪᑕ ᐊᕐᓇᖏᑎᑐᑦ ᐅᕝᕙᓗᓂᑦ ᐊᖏᓂᖅᓴᐅᓕᓪᓗᑎᒃ. ᑖᔅᓱᒪ 
ᐊᐱᖅᑯᑎᒋᔭᖓ ᐃᒪᐃᓕᒻᒪᑦ, ᐃᓱᒪᒋᒐᔭᖅᐱᓯᐆᒃ ᐊᑎᖅᑕᐅᑎᓪᓗᓯᒍᓘ ᐊᕝᕙᖓᓂᒃ ᓂᕕᖓᑖᖃᓕᖅᑎᑕᐅᓗᓃ? ᑕᐃᒫᑦᑎᐊᖅ 
ᐃᖃᐅᒪᑦᑎᐊᕈᒫ, ᐊᖑᓇᓱᒍᓐᓇᖏᓐᓇᑦᑕ ᐃᓚᒌᓂ ᐃᓚᒋᔭᐅᔪᓂᒃ. ᑭᓯᐊᓂ ᑕᐃᒪ ᐃᓐᓇᒻᒪᕆᒻᒥᒃ ᐱᔪᒪᔪᖃᒃᐸᑦ ᐊᑎᖅᑕᒻᒥᒃ, 
ᐱᓕᕆᒋᐊᕈᓐᓇᖅᑐᒍ ᒫᓐᓇ ᑕᒪᑐᒥᖓ. ᖁᕕᐊᒋᔭᒃᑲ ᒐᕙᒪᒃᑯᑦ ᐱᔭᓐᓂᕐᓂᖅᓴᐅᓕᖅᑎᑦᑎᒐᓱᐊᓐᓂᖏᓐᓂᒃ ᑕᒪᑐᒥᖓ ᐃᓄᓐᓄᑦ. 
ᓇᓗᓕᖅᑕᐅᒍᓐᓇᕐᒪᑦ ᑕᒪᓐᓇ ᐃᓄᓐᓄᑦ, ᐊᖑᓇᓱᒍᓐᓇᖅᑎᑕᐅᖏᒃᑯᕕᑦ ᐃᓚᒌᓂ ᐃᓚᒋᔭᐅᔪᒥᒃ ᐊᒻᒪᓗ ᐅᖃᒃᓯᒪᔪᖃᒃᑎᓪᓗᒍ 
ᐱᒍᓐᓇᖅᑎᑕᐅᓂᒻᒥᒃ ᐊᑎᖅᑕᒻᒥᒃ ᐅᕝᕙᓗᓂᑦ ᐊᕐᕌᒍᔾᔭᐅᔪᒥᒃ. 

[ᔮᔅᒪᓐ] – ᐅᖃᐅᓯᖃᕋᕕᑦ ᐱᒻᒪᕆᐊᓗᒻᒥᒃ ᐅᖃᐅᓯᐅᔪᓂ. ᓇᓐᓄᓐᓂᖅ ᐃᓚᒋᔭᐅᔪᒥᒃ ᑲᑎᒻᒪᔪᓂ ᐅᕝᕙᓗᓂᑦ 
ᐃᓚᒋᔭᐅᔪᒥᒃ ᐃᓚᒌᓂ ᑲᑎᒻᒪᔪᓂ ᓯᖁᒥᑦᑎᓂᐅᒻᒪᑦ ᐱᖁᔭᒻᒥᒃ ᐊᒻᒪᓗ ᑕᒪᓐᓇ ᐊᓯᕈᒃᓯᒪᓇᓂ. ᐊᖏᓂᖓ ᐊᑎᖅᑕᐅᑉ 
ᐃᓱᒪᓕᐅᕈᑕᐅᓪᓗᐊᑕᖏᒻᒪᑦ ᓇᓪᓕᐊᖑᒃᐸᓪᓗᓂ ᐊᕝᕙᐅᓗᓂ ᓂᕕᖓᑖᖅ ᐅᕝᕙᓗᓂᑦ ᑕᒪᒃᑮᓗᓂ ᓂᕕᖓᑖᒻᒥᒃ, ᒪᓐᓇᐅᖔᕐᒪᓪᓕ 
ᐊᕐᕌᒍᖃᓐᓂᖓ ᓇᓅᑉ. ᑕᐃᒪᓕ ᐊᕐᓇᕆᔭᐅᔪᖅ ᐱᕈᒃᓴᐃᑦᑎᐊᖅᑐᐋᓗᒃᐸᑦ ᕿᑐᙵᒥᓂᒃ ᐊᒻᒪᓗ ᐊᑕᐅᓯᒻᒥᒃ−ᐊᕐᕌᒍᓕᒃ 
ᐊᖏᔪᐊᓗᖂᔨᒃᐸᑦ ᑕᐃᓐᓇ ᐊᑕᐅᓯᕐᒥᒃ ᐊᕐᕌᒍᓕᒃ ᓱᓕ ᐱᔭᐅᑎᑕᐅᒻᒪᑦ ᐊᕝᕙᕐᒧᑦ ᓂᕕᖓᑖᒧᑦ, ᐊᒻᒪᓗ ᐃᒫᒃ 
ᐃᓱᒪᓕᐅᕈᑎᖃᓲᖑᓪᓗᑕ ᖃᖓᓕᓴᐅᓂᖓᓂᒃ ᑭᖑᑎᖏᑎᒍ ᐅᕝᕙᓗᓂᑦ ᐊᖑᓇᓱᐊᖅᑎᒧᑦ ᐅᖃᐅᑎᔭᐅᓂᕆᔭᑦᑎᒍ. ᐱᖃᑖ 
ᑐᑭᓯᔭᐅᒍᒪᔪᖅ, ᖃᖓᒃᑯᓪᓕ ᑕᐃᒪ ᐃᓚᒌᓂ ᐃᓚᒋᔭᐅᔪᒥᒃ ᓇᓐᓄᖅᑐᖃᕈᓐᓇᖅᓯᒐᔭᖅᐹ? ᐱᖁᔭᒻᒥᒃ ᓯᖁᒥᑦᑎᓂᐅᒻᒪᑦ ᑭᓯᐊᓂ 
ᐱᓕᕆᔾᔪᑎᑕᓕᒃ ᑕᐃᑲᓂᓗ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ (HTO) ᑐᒃᓯᕋᕈᓐᓇᖅᑎᑕᐅᕕᖓᓂ 
ᐱᑐᐃᓐᓇᐅᖏᑦᑐᒃᑯᑦ ᐱᒍᓐᓇᖅᑎᑕᐅᒍᑎᒥᒃ ᒥᓂᔅᑕᖓᓂᑦ ᐊᕙᑎᓕᕆᔨᒃᑯᑦ ᐃᓕᖅᑯᓯᒃᑯᑦ ᐊᑐᕋᓐᓇᖅᑎᑕᐅᒍᑎᒥᒃ. 

ᐊᐱᖅᑯᑎ 6. [ᐃᖃᓗᒃᑐᑦᑎᐊᒻᒥ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ] – ᑕᐃᒪᓕ ᐊᕐᓇᖓ ᕿᒪᐃᒃᐸᑦ 
ᐊᕐᕌᒍᔭᐅᔫᓐᓂᒃ, ᐊᒻᒪᓗ ᖃᑕᙳᑎᒋᒃ ᓇᕈᓕᖅᐸᑎᒃ ᑲᑎᒻᒪᓗᑎᒃ, ᓱᓖ ᐃᓱᒪᒋᔭᐅᕚᒃ ᐃᓚᒋᑦᑎᑕᐅᓪᓗᑏᒃ? 

[ᒫᑯᓯ] – ᓇᕈᖃᑎᒌᓕᖅᐸᑎᒃ ᑲᑎᒻᒪᓗᑎᒃ ᐊᒻᒪᓗ ᑖᒃᑯᐊ ᐱᕈᕇᒃᓯᒪᖏᑦᑐᒃ ᑐᖔᓂᑉᐸᑎᒃ 3 ᐊᕐᕌᒍᐃᑦ, ᓱᓕ 
ᐃᓱᒪᒋᔭᐅᕗᒃ ᐃᓚᒌᒃᑎᑕᐅᓪᓗᑎᒃ ᑲᑎᒻᒪᔪᒃ ᑕᐃᒫᖑᒃᐸᑎᒃ, ᐱᓗᐊᙳᐊᖅᑐᒥᒃ ᐱᖃᑎᖃᒃᐸᑎᒃ ᐊᕐᓇᖓᓂᒃ. ᑐᒪᓐᓇ 
ᑐᑭᓯᓇᖅᓯᑎᓚᐅᕐᓚᕗᑦ. ᐅᖃᕋᓱᐊᖅᐲᑦ, ᐊᑎᖅᑕᕆᔭᐅᔪᒃ ᐊᕝᕗᑎᓗᑏᒃ ᓇᒧᖓᖃᑎᒌᓕᓪᓗᑎᓪᓘ ᑲᑎᒻᒪᓗᑏᒃ ᐅᕝᕙᓗᓂᑦ 
ᐊᕝᕗᑎᓯᒪᑐᐃᓐᓇᕐᒪᖔᑎᒃ ᐊᕐᓇᖓᓐᓂᒃ ᐊᒻᒪᓗ ᓇᕈᓇᖃᑎᒌᓕᕐᓗᑎᒃ ᑲᑎᒻᒪᓗᑏᒃ? 

[ᐃᖃᓗᒃᑐᑦᑎᐊᒻᒥ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ] – ᑐᑭᓯᓇᖅᓯᑎᑦᑎᒋᐊᕈᑎ ᐊᕐᓇᕆᔭᐅᔪᖅ 
ᕿᒪᐃᑎᓪᓗᒍ ᐊᑎᖅᑕᒥᓐᓂᒃ, ᖃᑕᖑᑎᒋᒃ ᓇᕈᓇᓕᓲᖑᒪᑎᒃ ᑲᑎᒻᒪᓪᓗᑎᒃ ᖃᐅᔨᒐᓱᐊᓐᓂᒻᒥᓐᓂᒃ ᓇᒻᒥᓂᓱᓐᓂᕐᒥᓐᓂᒃ ᐅᕝᕙᓗᓂᑦ 
ᐊᐃᐸᖅᑖᕋᓱᐊᕐᓂᒻᒥᓂ ᓱᒥᓕᐊᔭᒥᓂᓪᓘᓐᓂᑦ. ᖃᐅᔨᒍᒪᑐᐃᓐᓇᖅᑐᖓ ᓇᕈᓇᖃᑎᒌᒃᑎᓪᓗᒋᑦ ᑲᑎᒻᒪᓗᑎᒃ ᓱᓖ ᐃᓚᒌᒃᐸᑦ ᓱᕐᓗ 2 
ᐊᖑᑎᒃ, ᐅᕝᕙᓗᓂᑦ ᐊᖑᑎ ᐊᒻᒪᓗ ᐊᕐᓇᖅ ᕿᒪᕉᑎᕋᑖᖅᑎᓪᓗᒋᒃ ᐊᓯᒥᓐᓂᒃ ᐅᕝᕙᓗᓂᑦ ᐊᕐᓇᖓᑕ ᕿᒪᒃᑎᓪᓗᓂᒋᒃ. 

[ᒫᑯᓯ] – ᑕᒪᓐᓇ ᑐᑭᓯᓇᓐᓂᖅᓴᐅᓕᖁᒃ ᒫᓐᓇ. ᑕᐃᒪᓕ ᐊᑎᖅᑕᕆᔭᐅᔪᒃ ᓇᕈᓇᓕᖅᐸᑎᒃ ᑲᑎᒻᒪᓗᑎᒃ ᐊᒻᒪᓗ 
ᐃᓐᓇᕈᓕᕐᓗᑎᒃ ᐊᒻᒪᓗ ᐱᖃᑦᑕᓕᓪᓗᑎᒃ ᓇᒻᒥᓂᒻᒥᓂᒃ, ᑕᐃᒪᐃᓕᖅᑎᓪᓗᒋᒃ ᐃᓚᒌᖑᑎᑕᐅᒍᓐᓃᖅᑐᒃ ᑲᑎᒪᔪᒃ ᐱᔾᔪᑎᒋᓪᓗᒍ 
ᐊᕐᓇᖓ ᐊᓯᐊᓄᐋᕐᒪᑦ ᐊᕝᕗᑎᓗᓂ ᐊᑎᖅᑕᒥᓂᒃ, ᐱᓇᓱᐊᓕᒻᒪᑎᓪᓕ ᓇᒻᒥᓂᖅᓱᕐᓗᑎᒃ ᖃᓄᐃᓘᕐᓂᕆᔭᒥᓐᓂᒃ. 
ᐃᓚᒌᓐᓂᕋᒃᑕᐅᒍᓐᓃᖅᑐᑦ ᑲᑎᒻᒪᔪᑦ. 

ᐊᐱᖅᑯᑎ 7. [ᐸᒥᓚ] – ᑕᐃᓐᓇ ᐅᖃᐅᑎᒋᔭᐅᖃᐅᔪᖅ ᐱᒋᐊᓕᕋᑖᓐᓂᖓᓂ ᐊᑎᖅᑕᓕᕆᑎᓪᓗᒋᑦ ᐊᕐᕌᒍᒥ 
ᐊᔾᔨᓪᓗᐊᐸᓗᒋᑎᓪᓗᓂᐅᒃ ᐅᕝᕙᓗᓂᑦ ᐊᖏᓂᖅᓴᐅᓗᓂ ᐊᕐᓇᖓᓂᒃ. ᑐᑭᓯᓇᖅᓯᑎᑦᑎᒍᓐᓇᖀᑦ ᐊᖑᓇᓱᐊᖅᑎ ᓇᓐᓄᓐᓂᖃᑦ 
ᑖᔅᓱᒪᓗ ᐅᕝᕙᓗᓂᑦ ᐊᕐᓇᐅᑉ ᐃᓐᓇᐅᓱᕆᓚᐅᖅᑕᖓ ᑭᓯᐊᓂ ᐊᑎᖅᑕᐅᓚᕆᐅᒐᓗᐊᖅᑎᓪᓗᒍ ᐊᕐᕌᒍᒥ ᐱᔾᔪᑎᒋᓪᓗᒍ 
ᐊᖏᔪᑲᓪᓛᓗᓂᖓ ᓇᓅᑉ, ᑭᓇᓕ ᑕᐃᒪ ᐃᓱᒪᓕᐅᕋᔭᖄ ᐅᕝᕙᓗᓂᑦ ᐊᕐᕌᒍᖃᓕᖅᑎᑦᑎᒐᔭᖄ ᓇᓐᓄᒃᑕᐅᔪᒦᒃ ᐊᒻᒪᓗ ᖃᓄᕐᓕ 
ᑕᒪᓐᓇ ᐱᓕᕆᐊᖑᓇᓱᒋᐋᓕᒃ ᐋᔨᖃᑎᒋᒍᑕᐅᒐᔭᖅᐹ? 

[ᒫᑯᓯ] – ᑕᐃᒫᖑᖅᑰᖏᒻᒪᑦ ᐱᑕᖃᓚᐅᖅᓯᒪᕙᓪᓚᐃᖏᑦᑐᖅ ᐊᑎᖅᑕᒥᒃ ᐅᕝᕙᓗᓂᑦ ᐊᕐᕌᒍᔾᔭᒻᒥᒃ ᐊᖏᑎᒋᓕᖅᑐᒥᒃ 

ᐊᕐᓇᖓᑎᑐᑦ ᓇᓄᒥᒃ. ᐊᖑᓇᓱᐊᖅᑎᓂᒃ ᐅᖃᕆᐊᖅᑐᖅᑐᖃᖃᑦᑕᖅᑐᖅ ᐊᖏᓂᖓᓂᑦ ᑕᖄᓂ ᐊᕐᕌᒍᖓᓂᒃ ᐆᒪᔪᕐᓂᐊᖅᑎᒧᑦ 
ᐊᒻᒪᓗ ᑕᒪᐃᖏᓐᓇᐸᓗᓲᖑᓪᓗᓂ ᖃᖓᓕᒫᐸᓗᒃᑯᑦ. ᐅᑭᐅᖃᓐᓂᖓ ᓇᓗᓇᐃᖅᑕᐅᓲᖑᒋᓪᓗᓂ ᑭᒍᑎᖏᑎᒍ, ᐊᒻᒪᓗ 
ᐱᓲᖑᒋᓪᓗᑕ ᐊᒡᓕᕈᖏᑕ ᐊᖏᓂᖅᓯᐅᖅᑕᐅᒍᑎᖏᓐᓂᒃ. ᐊᓱᐃᓪᓚᒃ ᐊᒥᓱᑲᓪᓛᓗᓂᒃ ᑐᓴᐅᒪᔾᔪᑎᒃᓴᓂᒃ ᓄᐊᑦᑎᓲᖑᔪᒍᑦ 
ᐃᑲᔪᖅᓱᐃᒍᑎᒋᒐᓱᐊᕐᓗᒋᑦ ᐃᓚᖏᓐᓂᒃ ᑐᓴᐅᒪᔾᔪᑎᒃᓴᐃᑦ ᐱᕙᒃᑕᕗᑦ ᑕᖅᑳᓂ ᐅᑭᐅᖃᓐᓂᖏᓐᓂᒃ. 

ᔮᔅᒪᓐ ᖃᔪᓯᕗᖅ ᓇᖏᓈᖅᓯᒍᑎᓂᒃ ᓄᑖᕈᕆᐊᖅᑕᐅᓂᖏᑕ HACCS ᑎᑎᕋᒃᓯᒪᔪᖁᑎᑦ 

ᐊᐱᖅᑯᑎ 8. [ᔭᐃᓴᓐ] – ᑕᐃᒪᓕ ᐅᖃᐅᓯᖃᒃᑎᓪᓗᑎᑦ ᐱᔭᐅᒍᓐᓇᖅᑎᑕᐅᔪᓂᒃ, ᐅᖃᒃᓯᒪᒻᒪᑦ ᐱᔭᐅᒍᓐᓇᖅᑎᑕᐅᔪᑦ 
ᓄᐊᒃᑲᔭᒻᒪᑕ ᑭᓯᐊᓂ ᓄᓇᓕᒃ ᓇᓐᓄᓐᓂᖃᑦ ᑐᖔᓂᑦᑐᓂᒃ ᐊᕐᕌᖑᑕᒪᑦ ᓴᓂᕐᕙᒃᑕᐅᔪᓂᒃ ᐅᕝᕙᓗᓂᑦ ᑲᑎᓪᓗᒋᑦ ᐊᕐᕌᒍᓕᒪᒥ 
ᓱᓂᕐᕙᒃᑕᐅᔪᑦ ᐅᖓᑖᓄᖏᑉᐸᑦ 50% ᐳᓴᓐᑎᑦ ᐊᕐᓇᓪᓗᓐᓂᒃ. ᓄᐊᑦᑎᒍᓐᓇᖅᑐᓯ ᐊᕐᓇᓪᓗᓐᓂᒃ ᐱᒍᑕᐅᑎᓂᒃ ᐊᒻᒪᓗ ᐊᖑᑎᓂᒃ 
ᐱᒍᓐᓇᐅᑎᓂᒃ ᑕᐃᒃᑯᓇᖓᑦ ᐊᑐᖅᑕᐅᓯᒪᖏᑦᑐᓂᒃ ᐃᓚᖏᓐᓂᒃ. ᑕᐃᒪᓕ ᓄᓇᓕᒃ ᐅᖓᑖᓄᖅᐸᑦ 50% ᐳᓴᓐᑎᖏᑦᑕ 
ᐊᕐᓇᓪᓗᒍᓐᓇᖅᑕᖏᓐᓂᒃ, ᑕᒪᓐᓇ ᑐᑭᖃᒃᐹ ᑖᒃᑯᐊᒃ 2 ᑎᑦᑕᑲᓪᓛᒃ ᑖᒃᑯᓇᓃᑦᑐᒃ ᐊᑑᑎᖃᙱᓛᒃ? 

[ᔮᔅᒪᓐ] – ᓇᓚᐅᑦᑎᔪᑎᑦ. ᑕᐃᒪᓕ ᐊᒥᓲᓂᖅᓴᐅᒃᐸᑕ 50% ᐳᓴᓐᑎᖏᓐᓂᒃ ᓴᓂᕐᕙᒃᑕᐅᓯᒪᔪᓂᒃ ᓇᓐᓄᒃᑐᖃᓐᓂᖃᑦ 
ᐊᕐᓇᓪᓗᓐᓂᒃ ᐊᒻᒪᓗ ᐱᔭᐅᒍᓐᓇᖅᑎᑕᐅᔪᖃᖏᓪᓗᓂ, ᑕᒪᓐᓇ ᐃᓱᒪᒋᔭᐅᒻᒪᑦ ᐅᖓᑎᓗᐊᖓᓄᑦ ᓇᓐᓄᒃᑐᖃᓐᓂᖓᓂᒃ ᐊᒻᒪᓗ 
ᐱᔭᐅᒍᓐᓇᖅᑎᑕᐅᔪᓂᒃ ᓄᐊᑐᖃᓐᓇᓂ ᐅᖓᑎᓗᐊᖓᓄᑦ ᓇᓐᓄᒃᑐᖃᒃᑎᓪᓗᒍ ᐊᑐᖅᑕᐅᓕᖅᑐᒥ. ᑕᒪᓐᓇ 
ᑕᐃᒪᐃᓕᖓᓕᖅᑎᑕᐅᓚᐅᕐᒪᑦ ᑕᐅᕗᖓᒃᑲᓐᓂᖅ ᓴᐳᒻᒥᒃᓯᕈᑕᐅᒍᒪᓪᓗᓂ ᐊᕐᓇᓪᓗᓐᓂᒃ ᐃᓚᖓᓂ ᐊᒥᓲᓂᕆᒃᑲᓐᓂᖅᑕᖏᑕ. 1:1 
ᐋᖅᑭᒃᑕᐅᓚᐅᖅᓯᒪᒻᒪᑦ ᐊᓯᕈᒃᑕᐅᓇᑎᓪᓗ ᓄᓇᓕᐅᑉ ᐊᒥᓲᓂᖏᑦ ᐱᔭᐅᔪᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖁᓪᓗᒋᑦ (TAH) ᐊᒻᒪᓗ 
ᑕᐃᒪᐃᒻᒪᑦ ᑭᒡᒐᖅᑐᐃᓪᓚᕆᓚᐅᖅᐳᑦ ᐊᒥᓱᕈᕆᐊᖅᑕᐅᓪᓗᑎᒃ ᐊᕐᓇᓪᓗᓕᒐᖅᑕᐅᒍᓐᓇᕐᓂᖏᑦ ᐊᒻᒪᓗ ᑕᐃᒪᐃᒻᒪᑦ ᐅᖓᑖᓄᓗᐊᖅ 
ᓇᓐᓄᒃᑯᔅᓯ ᐊᕐᓇᓪᓗᓂᒃ, ᐱᔭᒃᓴᐅᑎᑕᐅᔪᑦ ᓄᐊᓕᕋᔭᒻᒪᑕ ᖃᔅᓯᓐᓇᕈᕆᐊᖅᑕᐅᒋᐊᖃᓕᓪᓗᑎᒃ ᐃᓚᖓᓂ ᓇᓪᓕᐊᓐᓂᑐᐃᓐᓇᖅ 
ᑕᐅᕗᖓᒃᑲᓐᓂᖅ ᐊᕐᓇᓪᓗᓂᒃ ᐅᖓᑎᓗᐊᖓᓄᑦ ᓇᓐᓄᒃᑕᐅᔪᖃᒃᐸᑦ. 

[ᔭᐃᓴᓐ] – ᐅᖃᐅᑎᒋᒍᒪᑐᐃᓐᓇᕋᑖᖅᑕᕋ ᑕᒪᓐᓇ ᑐᑭᓯᔪᓐᓇᐅᖁᓪᓗᑕ ᑕᒪᑐᒥᖓ. ᐊᒥᓱᑲᓪᓛᓗᐃ 
ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖏᑦ (HTO) ᐱᖃᒃᑐᑦ 2:1 ᖃᐅᔨᒪᓕᑐᐊᕈᑎᒃ ᐅᖓᑎᓗᐊᖓᓄᑦ 
ᓇᓐᓄᒃᑐᖃᓐᓂᐊᕆᐊᖓ ᐊᕐᓇᓪᓗᓂᒃ, ᓄᖃᒃᑎᑦᑎᓲᖑᒻᒪᑕ ᓇᓐᓄᒐᓱᐊᓐᓂᒻᒥᒃ. ᑕᐃᒪᐃᓐᓂᖓᓄᑦ, ᐅᖓᑎᓗᐊᖓᓄᑦ ᓇᓐᓄᓐᓂᖅ 
ᐊᑕᐅᓯᒻᒥᒃ ᐊᕐᓇᓪᓗᒻᒥᒃ ᑖᒃᑯᓇᓂ ᐊᒥᓲᓂᖏᑦ ᐱᔭᐅᔪᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖁᓪᓗᒋᑦ (TAH) 10−ᓂ ᐊᒻᒪᓗ 
ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ (HTO) ᐱᓕᕆᓲᖑᒻᒪᑕ ᐃᖃᓇᐃᔭᑦᑎᐊᕋᓱᒋᐊᖃᓐᓂᒻᒥᓐᓄᑦ ᓄᖃᒃᑎᑦᑎᓕᕐᓗᑎᒃ 
ᓇᓐᓄᒐᓱᐊᓐᓂᒻᒥᒃ ᐅᖓᑎᓗᐊᖓᓄᑦ ᓇᓐᓄᒃᑐᖃᖁᓇᒍ ᐊᕐᓇᓪᓗᓐᓂᒃ. ᑖᑯᐊ ᓱᓕ ᐊᓄᓪᓚᒃᓯᖅᑕᐅᔾᔪᑎᖃᓐᓂᐋᒻᒪᑕ ᐅᐱᓐᓇᕋᓂ 
ᐱᒍᓐᓇᔾᔮᖏᒻᒪᑕ ᐱᒍᓐᓇᐅᑎᓂᒃ ᑕᒪᑐᒧᖓ ᐊᕐᕌᒍᒧᑦ. ᓇᓚᐅᑦᑎᕗᖔ? 

[ᔮᔅᒪᓐ] – ᐄ ᔭᐃᓇᓐ, ᓇᓚᐅᑦᑎᓪᓗᐊᖅᑐᑎᑦ. ᑕᐃᒪᓕ ᐱᔭᒃᓴᖃᖏᑉᐸᑕ, ᐊᓄᓪᓚᒃᓯᖅᑕᐅᓂᐋᖅᑐᑦ ᐊᑕᐅᓯᒻᒧᑦ ᓇᓄᒻᒧᑦ 
ᐊᕐᕌᒍᓂᐊᖅᑐᒧᑦ ᑕᒪᓐᓇᓗ ᐊᒃᓱᑲᓪᓛᓗᒃ ᐊᓯᕈᐃᓪᓗᓂ ᐅᑯᓂᖓ 2:1 ᐊᓄᓪᓚᒃᓯᖅᑕᐅᒍᑎᖃᕈᓐᓇᒻᒪᑕ ᖃᔅᓯᑐᐃᓐᓇᓐᓄᑦ 
ᓇᓄᓐᓄᑦ, ᐊᒥᓱᐋᓗᒻᒪᑦ ᐊᒥᓲᓂᖓ ᐅᐱᓐᓇᕋᓂ ᐃᓚᓕᐅᑎᒻᒪᑦ ᐊᓯᐅᔨᔭᐅᔪᒧᑦ ᐊᒻᒪᓗ ᕿᑐᙱᐅᕋᓐᓇᕐᓂᖓᓄᑦ ᐊᕐᓇᓪᓘᑉ 
ᑕᐅᔅᓱᒪ ᐱᔭᐅᓚᐅᖅᑑᑉ. ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ (HTO) ᓂᕈᐊᕈᓐᓇᒻᒪᑦ ᑲᔪᓯᓗᑎᒃ ᓇᓐᓄᒐᓱᐊᓐᓂᒥᒃ 
ᐊᒻᒪᓗ, ᐅᓇᐅᒐᔭᖅᐸᑦ, ᐱᑎᑕᐅᒐᔭᓐᓂᖅᐸᑕ ᓇᓐᓄᒐᒃᓴᓂᒃ 10−ᓂᒃ ᐊᒻᒪᓗ ᐅᖓᑎᓗᐊᖓᓄᑦ ᓇᓐᓄᓐᓂᖃᑕ ᐊᕐᓇᓪᓗᒻᒥᒃ 
ᐊᑕᐅᓯᒻᒥᒃ. ᑕᐃᒪᓕ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ (HTO) ᐅᖃᓐᓂᖃᑦ ᐊᕐᓇᓪᓗᒻᒥᒃ 
ᐱᔭᐅᔪᖃᕆᐊᖃᕈᓐᓃᕐᓂᕋᐃᓗᑎᒃ ᑭᓯᐊᓂ ᐱᔮᖁᑕᐅᖏᑦᑐᒥᒃ ᓇᓐᓄᒃᑐᖃᖃᑦ ᐊᑕᐅᓯᒃᑲᓐᓂᒻᒥᒃ ᐊᕐᓇᓪᓗᒻᒥᒃ ᐊᒻᒪᓗ 
ᐱᔭᐅᔪᐃᓐᓇᐅᓕᒻᒥᓗᑎᒃ ᓇᓐᓄᒃᑕᐅᒋᐊᓕᑦ 3 ᐊᖑᑎᑦ. ᓇᓐᓄᒐᒃᓴᖃᓕᕋᔭᒻᒪᑕ 7−ᓂᒃ ᐊᕐᓇᓪᓗᓐᓂᒃ ᐊᒻᒪᓗ 3 ᐊᖑᑎᓂᒃ. 
ᐱᔭᐅᒋᐊᓕᓐᓂᒃ ᓄᐊᑦᑐᖃᖏᒻᒪᑦ ᐅᐱᓐᓇᕋᓂ ᐊᕐᓇᓪᓗᐃᑦ ᐅᖓᑖᓄᓗᐊᖅ ᓇᓐᓄᒃᑕᐅᒻᒪᑕ ᑭᓯᐊᓂ ᐊᕐᕌᒍᓂᐊᖅᑐᒥ, 
ᐱᖃᓐᓂᐋᓕᒻᒪᑕ ᐊᕐᕌᒍᒥ ᐊᑐᖅᑕᐅᖁᔭᐅᔪᒥᒃ ᓇᓐᓄᒐᒃᓴᖃᓕᓪᓗᑎᒃ ᑎᓴᒪᐅᔪᖅᑐᓂᒃ. ᐊᑭᓕᖅᑕᐅᓕᕋᔭᒻᒪᑎᒃ ᐅᑎᖅᑎᑕᐅᓗᑎᒃ 
ᒪᕐᕉᒃ ᐊᕐᓇᓪᓘᒃ ᐊᒻᒪᓗ ᓱᓕ ᓴᓂᕐᕙᐃᒍᔾᔭᐅᒐᔭᕐᒪᑕ ᐊᖑᑎᓂᒃ (5 ᐊᖑᑎᓂᒃ ᐊᒻᒪᓗ 3 ᐊᕐᓇᓪᓗᓐᓂᒃ). ᐱᓕᕆᔾᔪᑎᒃ 
ᓴᕿᑎᑦᑎᒐᔭᒻᒪᑦ ᖃᔅᓰᓐᓇᐅᓂᖅᓴᓂᒃ ᓇᓐᓄᒐᒃᓴᓂᒃ ᖃᔅᓰᓐᓇᐅᓂᖅᓴᐅᓕᖅᑎᑕᐅᓗᑎᒃ, ᐅᐱᓐᓇᕋᓂ ᓴᐳᒻᒥᒋᐊᖃᕋᑦᑎᒍ ᐊᕐᓇᓪᓗᐃᑦ 
ᖃᓄᑐᐃᓐᓇᐅᒐᓗᐊᖃᑕ. 

[ᑎᓂᔅ] – ᑕᐅᕗᖓᒃᑲᓐᓂᖅ ᐅᖃᐅᑎᒋᓗᒍ ᔭᐃᓴᐅᑉ ᐅᖃᐅᑎᒋᔭᖓᓄᑦ, ᐅᑎᕐᕕᒋᓗᒋᑦ ᓴᓂᕐᕙᒃᑕᐅᓯᒪᔪᑦ 10, ᑕᐃᒪᓕ 
ᐃᓘᓐᓇᑎᒃ ᓄᓇᓕᐅᑉ ᓇᓐᓄᓐᓂᖃᒋᑦ ᐊᕐᕌᒍᒥ ᓴᓂᕐᕙᒃᑕᐅᓯᒪᔪᑦ 6−ᖑᒐᔭᖃᑕ ᐊᕐᓇᓪᓗᐃᑦ ᐊᒻᒪᓗ ᐱᑕᖃᖏᓪᓗᑎᒃ ᐊᖑᑎᑦ, 
ᐊᕐᕌᒍᓂᐊᖅᑐᒥ ᓴᓂᕐᕙᒃᑕᐅᓯᒪᔪᑦ ᐃᒪᓐᓇᑎᒋᐅᒐᔭᖄᑦ 9−ᖑᓗᑎᒃ ᐊᒻᒪᓗ ᓄᐊᑕᐅᔪᖃᕋᔭᖏᑦᑐᖅ ᐊᖑᑎᓂᒃ ᐱᔭᒃᓴᐅᑎᑕᐅᔪᓂᒃ. 
ᐊᓱᐃᓪᓚᒃ ᑕᒪᓐᓇᐅᓂᖓᓄᑦ, ᑕᐃᓐᓇᓗ ᐃᓱᒪᒋᕙᕋ ᔮᔅᒪᓐ ᑐᑭᓯᓇᖅᓯᑎᖃᐅᔭᖓ, ᑕᐃᓐᓇ ᑎᑦᑕᑲᓪᓚ ᑎᑎᖅᓯᒪᔪᖅ ᐅᖃᒃᓯᒪᓪᓗᓂ 
ᐊᖑᑎᑦ ᐱᔭᐅᒍᓐᓴᖅᑎᑕᐅᔪᑦ ᓄᐊᓯᒪᔪᑦ ᓇᓐᓄᒃᑕᐅᓯᒪᖏᓐᓂᖏᓐᓄᑦ ᐊᖑᑎᑦ ᐃᓚᖓ ᑖᒃᑯᐊ ᓄᐊᓯᒪᔪᖁᑎᖏᑕ, 
ᐋᖅᑭᒋᐊᖅᑕᐅᒍᓐᓇᖅᑐᖅ ᑎᑎᖃᒃᓯᒪᓕᕐᓗᓂ ᐊᖑᑎᑦ ᐱᔭᐅᒍᓐᓇᖅᑎᑕᐅᔪᑦ ᓄᐊᓯᒪᔪᑦ ᓇᓐᓄᒃᑕᐅᓯᒪᖏᑦᑐᓄᑦ ᐃᓚᒋᔭᐅᔪᓂ 
ᐊᖑᑎᑦ ᓴᓂᕐᕙᒃᑕᐅᓯᒪᔪᓄᑦ ᐊᕐᓇᓪᓗᐃᑦ ᐅᖓᑎᓗᐊᖓᓄᑦ ᓇᓐᓄᒃᑕᐅᓐᓂᖏᑉᐸᑕ. ᐋᖅᑭᒃᓯᒪᔪᖃᖏᑦᑐᖅ ᐊᖑᑎᓂᒃ 
ᐱᔭᐅᒍᓐᓇᖅᑎᑕᐅᔪᓄᑦ ᓄᐊᓯᒪᔪᓂᒃ ᐊᕐᓇᓪᓗᓐᓂᒃ ᐅᖓᑎᓗᐊᖓᓄᑦ ᓇᓐᓄᒃᑕᐅᔪᖃᓐᓂᖃᑦ. 

ᐊᐱᖅᑯᑎ 9. [ᐃᒡᓗᓕᒃ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ] – ᑕᐃᒪᓕ [ᓄᓇᓕᒃ] ᓴᓂᕐᕙᐃᕕᐅᓐᓂᖃᑕ 10 
ᓂᕕᖓᑖᓂᒃ ᐱᔭᐅᔪᐃᓐᓇᐅᓗᑎᒡᓗ ᐊᖑᑎᑦ ᓇᓄᐃᑦ, ᐊᕐᕌᒍᓂᐊᖅᑐᒧᑦ ᐱᑎᑕᐅᒐᔭᖄᑦ ᐊᔾᔨᒋᖏᑕᖏᓐᓃᒃ ᐅᕝᕙᓗᓂᑦ 
ᑐᓂᔭᐅᔪᐃᓐᓇᐅᓗᑏᒃ ᓴᓂᕐᕙᒃᑕᐅᔫᑦ ᐅᐱᓐᓇᕋᓂ ᓇᓐᓄᓚᐅᖏᒻᒪᑕ 50% ᐳᓴᓐᑎᖏᓐᓂᒃ ᐊᕐᓇᓪᓗᓐᓃᒃ? 

[ᑭᐅᕆᓐ] – ᑭᐅᓗᒍ ᑕᒪᓐᓇ ᐄ, ᐱᔭᐃᓐᓇᕆᓐᓂᕈᕕᒋᑦ ᐃᓘᓐᓇᑎᒃ 10 ᐊᖑᑏᑦ ᓇᓐᓄᒐᒃᓴᕆᓗᓯᐅᒃ, 
ᐊᓄᓪᓚᒃᓯᖅᑕᐅᔪᑎᖃᕋᔭᖏᑦᑐᓯ ᖃᓄᑐᐃᓐᓇᖅ. ᐊᕐᕌᒍᓕᕐᒥᒃᐸᑦ ᐱᑎᑕᐅᓕᕋᔭᒻᒥᔪᓯ ᑕᒪᒃᑮᔪᓂᒃ ᓴᓂᕐᕙᐃᒍᔾᔭᐅᒃᑲᓐᓂᓕᕐᒥᓗᓯ. 

[ᔮᔅᒪᓐ] – ᑖᔅᓱᒪᓂ ᐱᓕᕆᔾᔪᑎᒥ, ᐅᖃᓲᖑᒐᑦ ᑎᑭᐅᒪᔪᓂᒃ 1:1 ᓇᓗᓇᐃᑦᑎᐊᕐᓗᑎᒍ ᐅᐱᓐᓇᕋᓂ ᑕᒪᓐᓇ 
ᐱᓕᕆᔾᔪᑕᐅᒻᒪᑦ ᐊᐅᓚᑦᑎᓂᖃᓐᓂᖅᓴᐅᑎᑦᑎᓪᓗᓂ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓᓂᒃ (HTO) ᐊᒻᒪᓗ ᓄᓇᓕᓐᓂᒃ 
ᐱᔭᐅᒍᒪᓪᓗᓂ. ᖃᐅᔨᒪᔪᒍᑦ ᐃᓚᖏᑦ ᓄᓇᓕᑦ ᐱᒍᒪᒻᒪᑕ ᐊᒥᓲᓂᖅᓴᓂᒃ ᐊᕐᓇᓪᓗᓐᓂᒃ ᓇᓄᓐᓂᒃ, ᑭᓯᐊᓂ ᐃᓚᖏᑦ ᓄᓇᓕᑦ 
ᐱᓕᕆᑎᔪᓂᒃ ᐊᖑᓇᓱᒃᑎᑦᑎᓲᖑᒻᒪᑕ ᐊᒻᒪᓗ ᐱᖔᕈᒪᓪᓗᑎᒃ ᐊᖑᑎᓂᒃ ᓇᓄᓐᓂᒃ. ᐱᒍᓐᓇᖅᑎᑕᐅᒐᔅᓯ ᑎᑭᐅᒪᔪᓂᒃ 50% 
ᐳᓴᓐᑎᖏᓐᓄᑦ ᐊᕐᓇᓪᓗᓐᓂᒃ, ᑭᓯᐊᓂ ᐊᒥᓲᓂᖅᓴᓂᒃ ᓇᓐᓄᒍᓐᓇᖅᑐᓯ ᐊᖑᑎᓂᒃ, ᓇᓪᓕᐊᓐᓂᑐᐃᓐᓇᖅ ᐱᖔᕈᒪᒍᔅᓯ, 70% 
ᐳᓴᓐᑎᖏᓐᓂᒃ ᐊᖑᑎᓂᒃ, 100% ᐳᓴᓐᑎᖏᓐᓂᒃ ᐊᖑᑎᓂᒃ, ᐅᖓᑕᐅᔨᔭᐅᖏᑐᐋᖃᑕ 50% ᐳᓴᓐᑎᖏᓐᓄᑦ ᐊᕐᓇᓪᓗᐃᑦ 
ᐅᖓᑎᓗᐊᖓᓄᑦ ᓇᓐᓄᒃᑕᐅᖏᑐᐊᖃᑕ. ᐃᓱᒪᖅᓱᖅᑎᑕᐅᔪᑦ ᓄᓇᓕᒃ. 

ᐊᐱᖅᑯᑎ 10 [ᒪᐃᑯᓪ] – ᐊᐱᖅᑯᑎᖃᒃᑐᖓ ᐅᖃᐅᓯᕆᖃᐅᔭᖓᑕ ᐊᔾᔨᓪᓗᐊᖓᓂᒃ ᔭᐃᓴᓐ ᐅᖃᐅᓯᕆᖃᐅᔭᖓᑕ. 
ᐱᔭᐅᒍᓐᓇᖅᑎᑕᐅᔪᑦ ᑭᓯᐊᓂ ᓄᐊᓕᕋᔭᖅᑐᑦ ᖃᔅᓰᓐᓇᐅᓂᖅᓴᐅᓗᑎᒃ 50% ᐳᓴᓐᑎᖏᓐᓂᒃ ᐊᕐᓇᓪᓗᐃᑦ ᓇᓐᓄᒃᑕᐅᒃᐸᑕ. 
ᐅᖃᒃᓯᒪᖏᒻᒪᑕ ᐊᕐᓇᓪᓗᐃᑦ ᐱᔭᐅᒍᓐᓇᖅᑎᑕᐅᔪᑦ ᓄᐊᒃᑲᔭᓐᓂᕋᒃᑕᐅᓗᑎᒃ; ᐅᖃᒃᓯᒪᒻᒪᑕ ᐱᔭᐅᒍᓐᓇᖅᑎᑕᐅᔪᑦ 
ᓄᐊᒃᑲᔭᖏᓐᓂᕋᒃᑕᐅᓪᓗᑎᒃ. ᑕᒪᓐᓇ ᒪᕐᕈᐃᖅᓲᑎᓪᓗᐊᖓᓂᒃ ᐊᓄᓪᓚᒃᓯᕈᑎᐅᒻᒪᑦ ᐅᐱᓐᓇᕋᓂ ᑐᑭᓕᐅᑎᔭᖓᓂ ᐹᓪ 
ᐱᒋᐊᓕᕋᑖᓐᓂᒻᒥ, ᓄᓇᓕᒃ ᓇᓐᓄᒍᖅᓇᖅᑎᑕᐅᒃᐸᑦ 10−ᓂᒃ ᐊᒻᒪᓗ ᓇᓐᓄᒃᐸᑕ 7−ᓂᒃ ᐊᕐᓇᓪᓗᓐᓂᒃ ᓄᖃᒃᑎᑕᐅᓗᓂᓗ 
ᓇᓐᓄᒐᓱᐊᓐᓂᖅ, ᐅᖓᑎᓗᐊᖓᓄᑦ ᓇᓐᓄᒻᒪᑕ ᐊᒥᓲᓂᖅᓴᓂᒃ 50% ᐳᓴᓐᑎᖏᑕ ᐊᕐᓇᓪᓗᓐᓂᒃ ᑭᓯᐊᓂ 
ᓇᓐᓄᒃᑕᐅᓯᒪᖏᑦᑐᖁᑎᖃᒻᒪᑕ ᐊᖑᑎᓂᒃ ᐱᖓᓱᓂᒃ. ᑖᓐᓇ ᐅᖃᒃᓯᒪᓂᖓ ᐅᖃᒻᒪᑦ ᐱᔾᔮᖏᓐᓂᕋᒃᑕᐅᓪᓗᑎᒃ 
ᐱᒍᓐᓇᕋᔭᖅᑕᖏᓐᓂᒃ ᐱᖓᓱᓂᒃ ᐊᖑᑎᓂᒃ ᓇᓐᓄᓚᐅᖏᑕᖏᓐᓂᒃ. ᐊᓄᓪᓚᒃᓯᖅᑕᐅᓂᐊᕐᒪᑕ ᐊᕐᕌᒍᓂᐊᖅᑐᒥ 
ᓴᒃᑯᐃᓯᒋᐊᖃᒃᑎᑕᐅᓗᑎᒃ 3 ᐊᕐᓇᓪᓗᓐᓄᑦ ᓂᕕᖓᑖᓂᒃ ᐊᕐᕌᒍᓂᐊᖅᑐᒥ ᓇᓐᓄᒐᒃᓴᓄᑦ ᐃᒫᖑᓐᓂᖃᑕ ᐊᕐᓇᓪᓗᓐᓂᒃ 
ᐱᔭᒃᓴᖃᓐᓂᖏᓪᓗᑎᒃ, ᐊᒻᒪᓗ ᐊᓄᓪᓚᒃᓯᖅᑕᐅᓗᑎᒃ ᐱᑦᑎᐊᕋᓱᐊᓐᓂᖏᓐᓄᑦ ᓄᖃᐅᑎᔭᐅᓗᑎᒃ ᓇᓐᓄᒃᑕᐅᒍᓐᓇᖅᑐ ᐊᒻᒪᓗ 
ᓇᓐᓄᖏᓪᓗᑎᒃ 3−ᓂᒃ ᐊᖑᑎᓂᒃ. ᑕᒪᓐᓇ ᒪᕐᕈᐃᓕᓯᒪᒻᒪᑦ ᐊᓄᓪᓚᒃᓯᓂᖅ ᐊᓄᓪᓚᒃᓯᖅᑕᐅᓂᐊᑐᐃᓐᓇᒻᒪᑕ ᑖᒃᑯᓄᖓ 3−ᓄᑦ 
ᐊᕐᓇᓪᓗᓐᓄᒃ ᐅᖓᑕᐅᔨᔾᔪᑎᖏᓐᓄᑦ ᐊᒻᒪᓗ ᐱᔾᔮᒍᓐᓃᓪᓗᑎᒃ ᐱᒐᒃᓴᖏᓐᓂᒃ ᐱᖓᓱᓂᒃ ᐊᖑᑎᓂᒃ ᓇᓐᓄᓚᐅᖏᑕᖏᓐᓂᒃ, 
ᐅᕝᕙᓗᓂᑦ ᒪᕐᕉᓐᓂᒃ ᐊᖑᑏᓐᓂᒃ ᐅᖓᑕᐅᔨᓐᓂᖃᑕ 3 ᐅᖓᑖᓄᒃ ᐊᕐᓇᓪᓗᓐᓂᒃ. ᓇᓗᓇᐃᖅᓯᒋᐊᓕᐅᒐᓗᐋᑦ ᑕᐃᒃᑯᐊ 
ᐊᕐᓇᓪᓗᐃᑦ ᐱᔭᐅᒍᓐᓇᖅᑎᑕᐅᔪᑦ ᓄᐊᒃᑲᔭᓐᓂᖏᓐᓂᒃ ᓄᓇᓕᒃ ᓇᓐᓄᓐᓂᖃᑦ ᑐᖔᓂᑦᑐᓂᒃ ᐊᕐᕌᒍᒥ ᓴᓂᕐᕙᒃᑕᐅᓯᒪᔪᓂᒃ ᐊᒻᒪᓗ 
ᐅᖓᑕᐅᔨᖏᑉᐸᑕ 50% ᐳᓴᓐᑎᑦ ᓇᓐᓄᒃᑕᐅᓗᑎᒃ ᐅᕝᕙᓗᓂᑦ ᐊᓯᕈᐃᒋᐊᖃᕋᕕᑦ ᑕᐃᑯᓇᓂ ᐊᕐᓇᓪᓗᐃᑦ 
ᐱᔭᐅᒍᓐᓇᖅᑎᑕᐅᓂᖏᑦ ᐊᒻᒪᓗ ᐊᖑᑎᑦ ᐱᔭᐅᒍᓐᓇᖅᑎᑕᐅᓂᖏᑦ ᐱᔾᔪᑎᒋᓪᓗᒍ ᐃᒻᒥᒃᑰᖓᖏᒻᒪᑕ. ᓯᕗᓪᓕᖅ ᐅᖃᒃᓯᒪᓂᖏᖓ 
ᑐᑭᖃᒻᒪᑦ ᑕᐃᒃᑯᐊ ᐊᖑᑎᑦ ᐱᔭᐅᒍᓐᓇᖅᑎᑕᐅᔪᑦ ᓄᐊᓐᓂᖏᑦ ᒪᓕᑐᐃᓐᓇᒻᒪᑕ ᖃᓄᐃᓕᔪᖃᓐᓂᖓᓂᒃ ᐊᕐᓇᓪᓗᐃᑦ 
ᓇᓐᓄᒃᑕᐅᓂᖏᓐᓂ. ᓇᓗᓕᖅᑎᑕᐅᖃᐅᒐᒪ ᔮᔅᒪᓐ ᑐᑭᓯᓇᖅᓯᑎᑕᖓᓄᑦ. ᑐᑭᓯᓇᖅᑐᔮᖃᐅᒻᒪᑦ ᐊᕗᖓᑦᑕᖅᐳᖅ ᐃᓚᖓᓂ 
ᑐᑭᓯᓇᖅᓯᑎᑕᖓᑕ ᐊᒻᒪᓗ ᐊᓯᐊᓄᖔᓕᕆᓪᓗᓂ ᐊᓯᐋᓂ ᐃᓚᖓᓂ ᑐᑭᓯᓇᖅᓯᑎᑕᖓᑕ. ᓇᓗᓕᕐᓇᕆᒐᒃᑯᓕ. 

[ᑐᕆᑲᔅ] – ᑕᒪᓐᓇ ᖃᐅᔨᒪᒋᐊᕈᑎᒥᒃ ᑎᑎᖅᓯᕕᒋᔭᕗᑦ. ᐊᖏᖃᑕᐅᔪᖓ ᑕᓐᓇ ᑭᓲᓂᖓ, ᐊᒻᒪᓗ ᑕᒪᓐᓇ ᐱᐅᓂᕆᒻᒪᒍ 
ᐊᐱᖅᓱᓐᓂᖃᓐᓂᐅᑉ, ᐃᓄᐃᑦ ᑕᒪᒃᑯᓂᖓ ᓴᕿᑦᑎᖁᓪᓗᒋᑦ ᖃᐅᔨᒋᐊᓐᓂᐊᕋᑦᑎᒍ. ᐃᓱᒪᒋᔭᕋᓕ 
ᓇᓗᓇᐃᔭᑦᑎᐊᖅᓯᒪᒃᑲᓐᓂᕆᐊᖃᒃᑐᕆᓪᓗᒍ ᐊᒻᒪᓗ ᓴᕿᑎᑦᑎᒍᓐᓇᕈᑦᓯ ᓄᑖᓂᒃ ᐊᑐᓕᖁᔨᔾᔪᑎᓂᒃ ᑖᒪᑐᒧᙵᔪᒥᒃ, 
ᐃᓱᒪᒃᓴᖅᓯᐅᕈᑎᒋᒍᓐᓇᖅᓯᒐᔭᕋᑦᑎᒍ. 

[ᒪᐃᑯ] – ᐃᓚᑐᐃᓐᓇᕋᔭᕋᒃᑯᓕ ᐅᖃᐅᓯᖅᑕᖓᓂ ᐊᕐᓇᓪᓗᑉ ᓯᕗᓂᖓᓄᑦ ᐱᔭᐅᒍᓐᓇᖅᑎᑕᐅᔪᑦ ᓯᕗᓪᓕᕐᒥ 
ᑎᑦᑕᑲᓪᓚᒻᒥ ᐅᖃᓪᓚᐅᑎᒋᖃᐅᔭᑦᑎᓐᓂ ᐊᒻᒪᓗ ᑕᒪᓐᓇ ᐋᖅᑭᒃᓯᒐᔭᖅᑐᓂ ᐊᑲᐅᙱᓕᐅᕈᑎᒥᒃ. 

ᐊᐱᖅᑯᑎ 11. [ᐹᓪ] – ᑖᒃᑯᐊᒃ 1:1, ᐃᒫᖑᑎᒍᒪᑐᐃᓐᓇᖅᑖᒃᑲᒃ ᓯᖁᒥᑦᑎᖁᓇᒋᒃ ᓄᓇᕗᖅᑖᕈᑎᑦ ᐊᖏᖃᑎᒋᒍᑎᖏᑦ (NLCA), 
ᐅᖃᒃᓯᒪᓂᖏᓐᓄᑦ ᐅᑯᐊ 
5.6.48 ᐱᑖᕆᔭᑦᑎᓐᓂ, ᑭᒡᓕᓕᑎᑦᑎᓂᐅᖏᒻᒫᑦ. ᑕᒪᒃᑯᐊ ᓇᓪᓕᐊᖑᓂᖏᓐᓄᑦ ᐊᒥᓲᓕᕆᓐᓂᖏᑦ, ᑕᒪᓐᓈ ᐊᑭᕋᒃᑐᖏᒃᑲᓗᐋᖃ 
ᓄᓇᕗᖅᑖᕈᑎᑦ ᐊᖏᖃᑎᒋᒍᑎᖏᓐᓃᑦ? 5.6.48, ᐅᖃᓕᒫᓐᓂᐊᖃᕋ, ᐅᑯᓇᓃᑦᑐᖅ ᑭᒡᓕᖃᒃᑎᑕᐅᖏᑦᑐᓄᑦ ᑭᒡᓕᒋᑎᑕᐅᓗᑎᒃ, 
“ᐊᓯᕈᒃᑕᐅᒍᓐᓇᓪᓗᓂ ᐅᖃᒃᓯᒪᓂᖏᓐᓄᑦ ᑖᔅᓱᒪ ᐅᖃᓕᒫᒐᓕᐊᖑᓯᒪᔫᑉ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB) 
ᐃᓘᓐᓇᓕᒫᖓᓂᒃ ᐱᓕᕆᔪᓐᓇᕐᓂᖃᒃᑎᑕᐅᓂᐊᖅᐳᑦ ᐋᖅᑭᒃᓯᒍᓐᓇᕐᓗᑎᒃ, ᓄᑖᕈᕆᐊᖅᓯᒍᓐᓇᓪᓗᑎᒃ ᐅᕝᕙᓗᓂᑦ 
ᐲᖅᓯᒍᓐᓇᓪᓗᑎᒃ ᖃᑯᑎᒃᑯᑦ ᐊᒻᒪᓗ ᒪᓕᒃᑕᐅᖁᔭᐅᔪᖅᑕᖃᕆᐊᖃᓕᖃᑦ, ᑭᒡᓕᖃᒃᑎᑕᐅᖏᑦᑐᑦ ᑭᒡᓕᒋᑎᑕᐅᓗᑎᒃ 
ᐊᖑᓇᓱᐊᕐᓂᕐᒧᑦ ᓄᓇᕗᑦ ᓄᓇᓕᖃᕕᐅᔪᒥ ᓇᔪᒐᕐᒥ.” ᖃᐅᔨᒍᒪᑐᐃᓐᓇᖅᑐᖓ ᑕᒪᓐᓇ ᐊᑭᕋᒃᑐᓕᖏᒃᑲᓗᐋᕐᒪᖓᑦ 
ᐊᖏᖃᑎᒋᒍᑎᒥᒃ. ᓇᓪᓕᐊᖑᓂᖏᓐᓄᑦ ᐊᒥᓲᓕᕆᓐᓂᖏᑦ, ᑕᒪᓐᓈ ᑭᒡᓕᖃᒃᑎᑕᐅᖏᑦᑐᓂᒃ ᑭᒡᓕᖃᒃᑎᑦᑎᓂᐅᕚ? 

[ᑭᐅᕆᓐ] – ᓇᑯᒻᒦᒃ ᐊᐱᖁᑎᒋᔭᓐᓂᒃ, ᐃᓱᒪᒋᔭᕋᓕ ᑭᐅᔾᔪᑎᒋᒐᓐᓂᖅᑐᖅ ᑖᔅᓱᒧᖓ ᑖᒪᓐᓇ ᓇᓪᓕᐊᖑᓂᖏᓐᓄᑦ 
ᐊᒥᓲᓕᕆᑦ ᑕᒪᒃᑯᐊ ᐊᑐᓕᖅᑎᑕᐅᓯᒪᓂᖏᑦ ᐃᓗᐊᓂ ᓄᓇᕗᑦ ᓄᓇᓕᖃᕕᑦ ᓇᔪᒐᖓᓂ ᐃᓱᒪᓕᐅᕈᑕᐅᔪᒥᓂᐅᓱᕆᓪᓗᒍ 
ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ (NWMB), ᐊᓱᐃᓪᓚᒃ ᒪᓕᒃᑐᖅ ᓄᓇᕗᑦ ᐊᖏᖃᑎᒋᒍᑎᖓᑕ ᐃᓱᒪᓕᐅᕈᑎᖃᓐᓂᒻᒧᑦ 
ᐱᓕᕆᔾᔪᑕᐅᓂᖓᓂᒃ, ᐊᒻᒪᓗ ᐸᓯᔭᒃᓴᐅᓂᖅ ᓄᓇᕗᑦ ᒐᕙᒪᒃᑯᓐᓅᖓᒻᒪᑦ ᐱᓕᕆᐊᕆᑦᑎᐊᕐᓗᒍ ᐊᑐᓕᖅᑎᑕᐅᓂᖓᓄᑦ 
ᐃᓱᒪᓕᐅᕈᑕᐅᓂᖓ ᐋᖅᑭᒃᑕᐅᓚᐅᕐᒪᑦ ᑲᑎᒪᔨᓄᑦ. 

ᐊᐱᖅᑯᑎ 12. [ᐃᒡᓗᓕᒃ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ] – ᐊᕐᓇᓪᓗᐃᑦ ᐱᔾᔪᑕᐅᓪᓗᐊᑕᓲᖑᒻᒪᑕ 
ᐅᖓᑎᓗᐊᖓᓄᑦ ᓇᓐᓄᒃᑕᐅᔪᓄᑦ ᐊᒻᒪᓗ ᐅᖓᑖᓄᓪᓗᑎᒃ ᓂᕕᖓᑖᑦ, ᐱᓗᐊᙳᐊᖅᑐᒥᒃ ᐊᕐᓇᓪᓗᐃᑦ ᐊᑎᖅᑕᓕᑦ ᐃᓯᖃᑦᑕᖅᑐᑦ 
ᓄᓇᓕᓐᓄᑦ. ᐃᓱᒪᒃᓴᖅᓯᐅᕈᑎᑕᖃᓚᐅᖅᓯᒪᙱᓛᖅ ᐅᕝᕙᓗᓂᑦ ᐃᓱᒪᒋᔭᐅᔪᖃᓚᐅᖅᓯᒪᙱᓛᖅ ᓄᐊᑕᐅᒐᔭᖅᑐᓃᒃ 
ᐱᑐᐃᓐᓇᐅᖏᑦᑐᓂᒃ ᓂᕕᖓᑖᓂᒃ ᐊᑐᖅᑕᐅᓂᐊᕐᓗᑎᒃ ᐊᕐᓇᓪᓗᓐᓄᑦ ᐊᒻᒪᓗ ᐊᕐᓇᓪᓗᓐᓄᑦ ᐊᑎᖅᑕᓕᓐᓄᑦ ᐃᓯᖃᑦᑕᖅᑐᓄᑦ 
ᓄᓇᓕᓐᓄᑦ? ᓯᕗᓂᖓᒍᑦ ᖃᓄᐃᓕᔪᖃᓚᐅᖏᓐᓂᖓᓂ ᐱᐅᖏᑦᑐᐋᓗᒻᒥᒃ ᓲᕐᓗ ᐅᒋᐊᖅᑕᐅᔪᖃᓚᐅᖏᓐᓂᖓᓂ. 

[ᑐᕆᑲᔅ] – ᐃᓱᒪᒃᓴᖅᓯᐅᕈᑕᐅᔪᖃᓚᐅᖅᓯᒪᖏᑦᑐᖅ ᐃᓚᔭᐅᑲᓐᓂᕈᑎᖏᓐᓂᒃ ᓂᕕᖓᑖᑦ ᑭᓯᐊᓂ ᐊᒥᓱᕈᕆᐊᖅᑕᐅᒃᐸᑕ 
ᐊᕐᓇᓪᓗᐃᑦ ᓇᓐᓄᒃᑕᐅᒍᓐᓇᕐᓂᖏᓐᓂᒃ ᓂᕆᐅᓇᖅᑑᒐᓗᐊᖅ ᐋᖅᑭᒋᐊᕈᑕᐅᒐᔭᕆᐊᖓᓂᒃ ᑕᒪᑐᒧᖓ. ᐅᕙᒍᓪᓕ ᑐᓴᖅᓯᒪᔭᑦᑎᒍ 
ᐊᐱᖅᓱᓐᓂᖃᑦᑎᓪᓗᑕ ᐃᒫᖑᒻᒪᑕ ᐃᓄᐃᑦ ᐊᑲᐅᒃᓴᖏᓪᓚᕆᒻᒪᑕ ᑕᒪᑐᒥᖓ 2:1 ᐅᐱᓐᓇᕋᓂ ᐊᒥᓱᐊᓗᐃᑦ ᐊᕐᓇᓪᓗᐃᑦ 
ᓇᓐᓄᒃᑕᐅᓚᐅᖅᓯᒪᒻᒪᑕ ᓴᐳᒻᒥᒐᓱᐊᖅᑐᓄᑦ ᐃᓅᓯᒻᒥᓐᓂᒃ ᐊᒻᒪᓗ ᐱᖁᑎᒥᓐᓂᒃ ᑐᖁᑦᑎᒍᑎᖃᒃᑐᑎᒃ, ᑕᐃᒫᓪᓗᐊᑦᑎᐊᖅ 
ᐅᖃᐅᑎᒋᔭᐅᖃᐅᒪᑎᑐᑦ. ᐊᓱᐃᓪᓛᒃ, ᐃᓄᐃᑦ ᐱᒍᒪᓕᓚᐅᖁᑦ ᐃᒫᖑᒍᒪᓕᓪᓗᑎᒃ 1:1 ᓇᓐᓄᒃᑕᐅᒍᓐᓇᕐᓗᑎᒃ ᐱᔾᔪᑎᒋᓪᓗᒍ 
ᐊᒃᓱᑲᓪᓛᓗᒃ ᐃᓚᖓᖅᑕᐅᓚᐅᕐᒪᑕ ᓇᓐᓄᒐᒃᓴᖏᑦ ᐊᕐᕌᒍᓂᐊᓕᖅᑐᒥ, ᐊᒻᒪᓗ ᐃᒫᖑᒐᔪᓚᐅᖅᑐᓂ, ᑕᐃᒪᒃ ᐅᖃᕋᒪ, 
ᐱᔾᔪᑕᐅᓪᓗᑎᒃ ᐊᕐᓇᓪᓗᐃᑦ ᓇᓐᓄᒃᑕᐅᔪᑦ ᓇᐳᒻᒥᒐᓱᐊᖅᑐᓄᑦ ᐃᓅᓯᒻᒥᓐᓂᒃ ᐊᒻᒪᓗ ᐱᖁᑎᒥᓐᓂᒃ. ᓂᕆᐅᓇᖅᑐᒐᓗᐋᖅ, 
ᐊᒥᓱᕈᕆᐊᖅᑕᐅᒃᐸᑕ ᐊᕐᓇᓪᓗᐃᑦ ᓇᓐᓄᒃᑕᐅᒍᓐᓇᕐᓂᖏᑦ ᐋᖅᑭᐅᒥᑎᑦᑎᒐᔭᖅᑐᒃᓴᐅᒐᓗᐊᖁᒃ ᑕᒪᑐᒥᖓ. 
ᐃᓱᒪᒃᓴᖅᓯᐅᕈᑕᐅᓚᐅᖅᓯᒪᖏᑦᑐᖅ ᐋᖅᑭᒃᓯᔪᖃᕋᔭᕆᐊᖑ ᐃᓚᒃᑲᓐᓂᕈᑎᓂᒃ ᓂᕕᖓᑖᓂᒃ ᐊᓯᐊᒍᑦ ᓴᐳᒻᒥᓂᒻᒧᑦ ᐃᓅᓯᒻᒥᓐᓂᒃ 
ᐊᒻᒪᓗ ᐱᖁᑎᒥᓐᓂᒃ ᐱᔾᔪᑎᒋᓪᓗᒍ ᐅᖃᒃᓯᒪᓂᖓ ᐊᐅᓚᑦᑎᓂᕐᒧᑦ ᐸᕐᓇᒍᑎᐅᑉ, ᐃᓘᓐᓇᑎᒃ ᐃᓅᖃᑎᒋᑦ ᑐᖁᑦᑎᔪᑦ 
ᐲᒃᑕᐅᒍᑕᐅᖁᓪᓗᒋᑦ ᓇᓐᓄᒐᒃᓴᓂᒃ. 

ᐊᐱᖅᑯᑎ 13. [ᐃᖃᓗᒃᑐᑦᑎᐊᒻᒥ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ] – ᐊᑐᓲᖑᒻᒪᑕ ᕕᔅᑲᐅᑦ ᒪᓪᕕᓪᓕ 
ᐱᔭᐅᒍᓐᓇᖅᑐᓄᑦ, ᖃᐅᔨᒍᒪᔪᖓ ᖃᓄᖅ ᐱᔭᐅᒍᓐᓇᖅᑐᑦ ᑲᑎᒃᑲᔭᒻᒪᖔᖅᐱᒋᑦ, ᑐᑭᓕᐅᑎᓗᒍ, ᐱᖃᕋᑦᑕ 3.15 ᐊᖑᑎᓂᒃ 
ᐱᒍᓐᓇᖅᑎᑕᐅᓂᕗᑦ ᐊᒻᒪᓗ 4.85 ᐊᕐᓇᓪᓗᓐᓂᒃ ᐱᒍᓐᓇᖅᑎᑕᐅᓂᕗᑦ. ᐃᒫᖑᒍᓐᓇᖄ ᑖᒃᑯᐊᒃ .15 ᐊᒻᒪᓗ ᐅᓇ .85 
ᑲᑎᑕᐅᓗᑎᒃ ᐊᑕᐅᓯᕈᒃᑎᑕᐅᓗᓂ ᐱᔭᒃᓴᐅᑎᑕᐅᔫᖅ? ᑕᒪᓐᓇ ᐊᔪᕐᓇᕋᔭᓐᓂᖏᑉᐸᑦ, ᐊᖑᑎᒨᖓᒍᓐᓇᕋᔭᖅᖄ? 

[ᔮᔅᒪᓐ] – ᑖᓐᓇ .15 ᐊᒻᒪᓗ .85 ᐅᖃᐅᓯᕆᔭᑎᑦ, ᑕᐃᒪᐃᑕᐅᒍᓐᓇᖅᑐᑦ ᑖᒃᑯᐊ ᓄᐊᑕᐅᓚᐅᒻᒪᑕ ᐅᕙᓂ 2:1 
ᐱᓕᕆᔾᔪᑎᖓᓂ ᐊᒻᒪᓗ ᐅᑯᓇᓂ ᓇᓄᓕᕆᓂᕐᒥ ᐊᐅᓚᑦᑎᓂᒻᒧᑦ ᐸᕐᓇᒍᑎᒥ, ᓄᓇᓖᑦ ᓇᓖᕋᕈᓐᓇᖅᑐᑦ, ᑕᐃᒪᐃᒍᒪᑐᐊᕈᑎᒃ, 
ᐅᑎᕐᓗᑎᒃ ᑕᐃᔅᓱᒧᖓ ᐱᓕᕆᔾᔪᑎᒧᑦ, ᐊᓯᕈᒃᑎᑦᑎᓚᐅᖏᑦᑐᒍᑦ ᐱᔭᐅᒍᓐᓇᖅᑐᑐᓂᒃ ᐊᒻᒪᓗ ᑕᒪᒃᑯᓂᖓ ᑎᑦᑕᕋᓂᒃ. ᒫᓐᓇᐅᔪᖅ, 
ᐊᖑᑎᑦ ᐊᒻᒪᓗ ᐊᕐᓇᓪᓗᐃᑦ ᐱᔭᒃᓴᐅᑎᑕᐅᔪᑦ ᓄᐊᓐᓂᖏᒃ ᐃᒻᒥᒃᑰᖓᒻᒪᑕ ᐊᒻᒪᓗ ᐃᓱᒪᒋᔭᐅᓪᓗᑎᒃ ᓇᓪᓕᐊᖑᓂᖏᒃ 
ᑕᐃᒃᑯᐊᓪᓗᐊᖑᓪᓗᑎᒃ, ᑕᐃᒪᐃᒻᒪᑦ ᖃᓄᑐᐃᓐᓇᖅ ᐸᕐᓇᒍᑎᖃᖏᓚᒍᑦ ᑲᑎᒃᑲᔭᕆᐊᖏᑕ ᐱᔭᐅᒍᓐᓇᖅᑐᑦ ᖃᓄᑐᐃᓐᓇᐅᒐᓗᐊᖃᑕ. 

ᐊᐱᖅᑯᑎ 14. [ᖁᓪᓗᖅᑑᖅ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ] – ᐱᔭᐅᑎᒍᒪᔭᕋ ᑕᒪᓐᓇ ᑕᖃᐅᖓ ᕿᓚᒻᒥᐅᔪᒥᒃ 
ᑐᓴᐅᒪᔾᔪᑎᒃᓴᖅᑖᕈᑎᒋᒍᒪᓪᓗᒍ. ᒪᒃᐱᒐᒻᒥ 13, 5.9. ᖃᐅᔨᒪᒐᒪ ᐱᖃᓐᓂᓐᓂᒃ ᐊᒥᓲᓂᒃᑲᓐᓂᕆᔭᐅᔪᓂᒃ ᑕᐃᒃᑯᐊᓗ ᑲᑐᑎᓪᓗᑎᒍ 
ᐊᑐᕐᓗᑕ ᐱᓕᕆᔪᓐᓇᓐᓂᖃᑎᒌᓐᓂᒻᒥᒃ ᓄᓇᔅᓯᐊᕐᓗ. ᑕᐃᒫᖑᓂᖓᓄᑦ, ᖃᐅᔨᒪᒍᒪᑐᐃᓐᓇᖅᑐᖓ ᐱᓂᐅᓴᖏᒻᒪᕆᒃᑲᒪ 
ᓴᒃᑯᐃᒐᔭᓂᓐᓂᒃ ᐱᒍᓐᓇᖅᑕᑦᑎᓐᓂᒃ ᑐᓂᓗᒋᑦ ᓄᓇᔅᓯᐊᒻᒧᑦ. ᐊᔾᔨᐅᖏᑦᑐᒥᒃ ᐊᑲᐅᙱᓕᐅᕈᑎᖃᕋᑦᑕ ᖁᕐᓗᖅᑑᒥ ᐊᒻᒪᓗ 
ᓄᓇᔅᓯᐊᒻᒥ ᓇᔪᖅᑕᖓᓂ, ᐱᖃᓯᐅᑎᓗᒋᑦ ᐱᒍᓐᓇᖅᑕᕗᑦ ᐊᒻᒪᓗ ᖃᐅᔨᒪᒋᓪᓗᖓ ᐊᖏᔪᓂᒃ ᐊᒥᓱᓂᒃ ᐱᒍᓐᓇᕋᑦᑕ, ᑭᓯᐊᓂ 

ᖃᐅᔨᒪᒋᓪᓗᖓ ᐃᓚᖏᑦ ᐊᓯᖏᑦ ᓇᔪᖅᑕᐅᔪᑦ ᓄᓇᔅᓯᐊᒻᒥ HTC ᓄᖒᑦᑎᓕᕇᒻᒪᑕ ᐱᔭᒃᓴᖁᑎᒥᓐᓂᒃ. ᖃᐅᔨᒍᒪᔪᖓ 
ᐱᒍᓐᓇᐅᑎᒋᔭᕗᑦ ᐊᐅᓚᑕᐅᒐᓗᐊᕐᒪᖔᑕ ᐊᑎᓕᐅᖅᑕᐅᓚᐅᖅᓯᒪᔪᓂᑦ. ᑕᐃᒪᐃᒻᒪᑦ, ᖃᓄᑐᐃᓐᓇᐅᒐᓗᐋᖃᑦ ᓴᒃᑯᐃᓯᒋᐊᖃᖏᑦᑐᒍᑦ 
ᐱᒍᓐᓇᖅᑕᑦᑎᓐᓂᒃ ᑕᐃᒃᑯᓄᖓ ᐊᒥᓲᓂᒃᑲᓐᓂᕆᔭᐅᔪᓄᑦ ᑐᒃᑑᔭᖅᑐᑉ ᑕᕆᐅᖓᓄᑦ, ᓇᓚᐅᑦᑎᕗᖔ? 

[ᑐᕆᑲᔅ] – ᐊᓯᐅᔨᔾᔮᙱᑕᓯ ᑕᐃᒃᑯᐊ ᐅᐱᓐᓇᕋᓂ ᓄᑖᒥᒃ ᐊᐅᓚᑦᑎᓂᕐᒧᑦ ᐸᕐᓇᒍᑎᖃᕋᑦᑕ ᐋᖅᑭᒃᓯᒪᔪᓂᒃ. ᐄ, 
ᐱᒍᓐᓇᐅᑎᕗᑦ ᑕᒪᒃᑯᓇᓂ ᐱᒍᓐᓇᖅᑕᑦᑎᓐᓂ. ᑭᒃᑯᓕᒫᑦ ᐱᓯᒪᔪᑦ ᐱᒍᓐᓇᖅᑕᖏᓐᓂᒃ ᒫᓐᓇ ᐱᓯᒪᐃᓐᓇᓐᓂᐊᖅᑐᑦ. 
ᐱᔭᐅᒍᓐᓇᖅᑎᑕᐅᔪᑦ ᐱᑕᖃᕈᓐᓃᖅᑎᑕᐅᓲᖑᕗᑦ ᓄᑖᓂᒃ ᐊᒥᓲᓂᖅᓯᐅᑕᐅᖑᑎᑦ ᒥᒃᓴᐅᓴᒃᑕᐅᓚᐅᖅᑎᓪᓗᒋᑦ ᓈᓴᐅᓯᕆᐊᖑᓪᓗᑎᒃ, 
ᓄᑖᓂᒃ ᖃᐅᔨᓇᓱᐊᖅᑐᖃᓚᐅᖅᑎᓪᓗᒍ, ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB) ᐋᖅᑭᒃᓯᑎᓪᓗᒍ ᓄᑖᓂᒃ 
ᐊᒥᓲᓂᖏᑦ ᐱᔭᐅᔪᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖁᓪᓗᒋᑦ (TAH). 

[ᓕᐅᕆ] – ᓇᑯᒻᒦᒃ ᕿᓚᒻᒥᐅᔪᒥᒃ ᑭᐅᒐᕕᑦ. ᖃᐅᔨᑦᑎᐊᕈᒪᑐᐃᓐᓇᕋᑖᖅᑐᖓ ᐊᓯᐅᔨᒍᒪᓇᖓ ᐱᒍᓐᓇᖅᑕᓐᓂᒃ 
ᐅᐱᓐᓇᕋᓂ ᖁᕝᕙᓯᒻᒪᑕ ᐊᒥᓲᓂᖁᑎᒃᑲ ᐊᒻᒪᓗ ᓇᑯᒻᒦᕈᒪᑐᐃᓐᓇᖅᑐᑎᑦ ᑭᐅᔾᔪᑎᖏᔭᓐᓄᑦ, ᑐᕆᑲᔅ. 

ᐊᐱᖅᑯᑎ 15. [ᑕᓂᔅ] – ᑕᐃᔅᓱᒪᓂ ᐹᓪ ᐅᖃᓪᓚᐅᑎᖃᒃᑎᓪᓗᒍ ᐱᒋᐊᓕᕋᑖᐸᓗᓐᓂᒻᒥ ᑕᐃᒃᑯᓂᖓ ᑭᒡᓕᖃᒃᑎᑕᐅᖏᑦᑐᓂᒃ 
ᑭᒡᓕᒋᑎᑕᐅᔪᓂᒃ, ᐃᓚᓯᒃᑲᓐᓂᕈᒪᑐᐃᓐᓇᖅᑐᖓ ᐅᖃᐅᓯᕆᖃᐅᔭᓐᓂᒃ ᑭᐅᕆᓐ. ᐱᔾᔪᑎᖃᕋᑦᑕ ᑖᒃᑯᐊ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB) ᐱᓕᕆᖃᑕᐅᓂᖏᓐᓂᒃ ᑕᕝᕙᓂ ᐱᓕᕆᓂᒻᒥ ᐃᒫᖑᒐᑦᑕ ᐅᖃᓪᓚᐅᑎᖃᕋᒃᑕ ᐅᓪᓗᒥ 
ᑕᐃᒃᑯᓂᖓ ᐃᓚᓕᐅᑎᔭᐅᓂᖏᓐᓂᒃ ᐱᔭᐅᑦᑕᐅᓕᑎᑕᐅᔪᓄᑦ ᐊᖑᓇᓱᐊᖅᑕᐅᒍᓐᓇᖅᑐᓄᑦ ᐊᒻᒪᓗ ᑕᐃᒪᐃᒻᒪᑦ, ᐊᒻᒪᓗ 
ᑐᙵᕕᖃᒃᑐᓂ ᐅᖃᓕᒫᒐᓕᐊᖑᓯᒪᔪᒥᒃ ᐅᖃᓕᒫᖃᐅᔭᔅᓯᓐᓂᒃ ᐱᓕᕆᖃᑎᖃᓐᓂᑦᑎᓐᓂᒃ ᑕᒪᑐᒪᓂ ᐱᓕᕆᓂᑦᑎᓐᓂ. 
ᖁᔭᓐᓇᒦᒃ. 

ᐊᐱᖅᑯᑎ 16. [ᐃᒡᓗᓕᒃ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ] – [ᐊᐱᖅᑯᑎ ᓄᐊᑦᑎᓂᒻᒧᑦ ᓇᓄᐃᑦ ᐊᓇᖏᓐᓂᒃ.] 
ᐃᒫᖑᓚᐅᒻᒪᑦ ᐃᓕᔅᓯ (ᓄᓇᕗᑦ ᒐᕙᒪᒃᑯᑦ GN) ᑐᓴᕐᕕᖃᓚᐅᖏᓐᓂᖏᓐᓂᒃ ᑭᓱᑐᐃᓐᓇᓐᓂᒃ. 

[ᒫᑯᓯ] – ᐱᓕᕆᖃᑎᖃᓚᐅᕋᑦᑕ ᐊᔾᔨᒌᖏᑦᑐᓂᒃ ᓯᓚᑦᑐᖅᓴᕐᕕᒡᔪᐋᓂᒃ, ᓄᐊᑦᑎᖁᔨᓕᓚᐅᕐᒪᑕ ᐊᓇᓐᓂᒃ 
ᖃᐅᔨᓴᒐᒃᓴᓂᒃ ᓇᓄᕐᓃᖓᖅᑐᓂᒃ ᐃᒪᕕᐅᑉ ᓯᑯᖓᓂᑦ. ᑕᒪᓐᓇ ᐃᒪᐃᓘᕈᑕᐅᓕᓚᐅᖅᓯᒪᒻᒪᑦ ᐊᓂᒍᖅᑐᓂ ᖃᔅᓯᑲᓪᓚᓐᓂ 
ᐊᕐᕌᒍᓂ, ᑭᓯᐊᓂ ᑕᒪᑐᒧᖓ ᐊᖑᓇᓱᐊᓐᓂᕐᒧᑦ ᓇᓪᓕᕉᑎᓂᖓ ᓄᐊᑦᑎᒍᓃᖅᑐᒍᑦ ᖃᓄᐃᑦᑐᑐᐃᓐᓇᓐᓂᒃ ᐊᓇᓐᓂᒃ. 

ᑭᐅᕆᓐ ᓇᑯᒻᒦᖅᑕᖏᑦ ᐃᓘᓐᓇᑎᒃ ᑲᑎᒻᒪᖃᑕᐅᔪᓕᒫᑦ ᐊᒻᒪᓗ ᓇᓗᓇᐃᖅᓯᓪᓗᓂ ᑕᒪᓐᓇ ᑲᑎᒻᒪᓂᖅ ᐋᖅᑭᒃᓯᒍᑕᐅᑦᑎᐊᒻᒪᑦ. 
ᐃᓘᓐᓇᓕᒫᖏᓐᓂᒃ ᖃᐅᔨᒪᖁᔨᕗᖅ ᖃᐅᔨᒋᐊᒃᑲᓐᓂᓐᓂᕐᒧᑦ ᑲᑎᒻᒪᓂᖅ ᐋᖅᑭᒃᓱᖅᑕᐅᓂᐊᒻᒪᑦ ᑲᔪᓯᒍᑕᐅᒐᔭᓪᓗᓂ ᑕᒪᑐᒥᖓ 
ᐅᖃᖃᑎᒋᒍᑕᐅᔪᒧᑦ ᐃᓘᓐᓇᑎᒃ ᐱᕕᖃᒃᑲᓐᓂᕈᒪᖃᐅᓂᖏᓐᓄᑦ. 

ᓇᓄᓕᕆᓂᕐᒥᒃ ᐊᐅᓚᑦᑎᓂᖃᓐᓂᒻᒧᑦ ᑲᑎᒻᒪᓂᖅ ᐱᓪᓗᒍ ᐊᖑᓇᓱᕐᓂᕐᒧᑦ ᐊᐅᓚᑦᑎᕕᒃ ᐊᒻᒪᓗ 
ᐱᔭᒃᓴᐅᑎᑕᐅᔪᓂᑦ ᐱᓕᕆᔾᔪᑎ (HACCS) – ᔪᓚᐃ 27, 2021 

 
ᐅᖃᐅᑎᒋᔭᐅᔪᖅ ᐅᑯᓇᖓᑦ: ᓄᓇᕗᑦ ᒐᕙᒪᒃᑯᑦ 
ᐊᕙᑎᓕᕆᔨᒃᑯᓐᓂᒃ ᐱᒋᐊᕐᓗᓂ: 2:10 ᐅᓐᓄᓴᒃᑯᑦ 
ᓄᖃᕐᓗᓂ: 4:45 ᐅᓐᓄᓴᒃᑯᑦ 

 

ᑲᑎᒻᒪᒋᐊᖃᑕᐅᓯᒪᔪᑦ: 
 

ᑭᐅᕆᓐ ᓯᒥᑦ (ᐊᕙᑎᓕᕆᔨᒃᑯᑦ) ᒪᐃᑯᓪ ᐳᒍᓴᓐ (ᕿᑭᖅᑖᓗᒃ ᐆᓚᔪᓕᕆᓂᕐᒧᑦ ᑲᑎᒪᔨᑦ) 
ᑐᕆᑲᔅ ᔨᔅᓯᖕ (ᐊᕙᑎᓕᕆᔨᒃᑯᑦ) ᑕᓐᓂᐊᓕ ᑕᐃᓚᓐ (ᕿᑭᖅᑖᓗᒃ ᐆᓚᔪᓕᕆᓂᕐᒧᑦ ᑲᑎᒪᔨᑦ) 
ᓴᒪᓐᑕ−ᓵᐊ ᓴᒪᒃ (ᐊᕙᑎᓕᕆᔨᒃᑯᑦ) ᐃᖃᓗᒃᑐᑦᑎᐊᒻᒥ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ  
ᔪᓐ ᓃᓕ (ᐊᕙᑎᓕᕆᔨᒃᑯᑦ) ᖁᓪᓗᖅᑑᖅ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ  
ᕈᕕᓐᓴᓐ ᐊᕋᒥ (ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ) ᖃᒪᓂᑦᑐᐊᖅ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ  
ᐹᓪ ᐃᕐᖓᐅᑦ (ᓄᓇᕗᑦ ᑐᙵᕕᒃᑯᑦ) ᑭᙵᐃᑦ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ 
ᑕᐃᕙᑦ ᓖ (ᓄᓇᕗᑦ ᑐᙵᕕᒃᑯᑦ) ᐃᒡᓗᓕᒃ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ 
ᑲᓚᐃᑕᓐ ᑕᕐᑕᒃ (ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ) ᖃᐅᓱᐃᑦᑐᖅ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ  
ᐸᒥᓚ ᐅᐋᖕ (ᕿᑎᕐᒥᐅᑦ ᐊᕕᒃᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ 
ᑲᑎᒪᔨᑦ) 

ᐊᐅᓱᐃᑐᖅ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ 

ᐃᒪ ᖃᒡᒍᑕᖅ (ᕿᑎᕐᒥᐅᑦ ᐊᕕᒃᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ 
ᑲᑎᒪᔨᑦ) 

ᓖᑎᐊ ᕿᐊᑦᓱᒃ (ᑐᓵᔨ) 

ᑯᓗᓚ ᐱᑦᓯᐅᓚᒃ (ᕿᑭᖅᑖᓗᒃ ᐆᓚᔪᓕᕆᓂᕐᒧᑦ ᑲᑎᒪᔨᑦ)  

 

ᑎᑎᕋᖅᓯᒪᔪᑦ ᓇᐃᑦᑐᑦ 

ᐃᓚᖓ 1: 

ᓇᐃᓈᕈᑎᑦ ᐊᓯᕈᒃᑕᐅᓂᖏᓐᓄᑦ ᐅᑯᐊ HAACS ᑎᑎᕋᒃᓯᒪᔪᖁᑎᑦ. 

ᑕᒪᒃᑯᐊ ᐊᓯᕈᒃᑕᐅᓂᖏᑦ ᓴᕿᑎᑦᑎᒻᒪᑕ ᐊᐱᖅᑯᑎᓂᒃ ᐊᒻᒪᓗ ᑭᐅᔾᔪᑕᐅᔪᓂᒃ ᐱᔭᐅᓚᐅᖅᑦ ᐄᐳᓗ 1 
ᑕᔅᓱᒥᖓᓪᓗᐊᐸᓗᒃ ᐊᐱᖅᓱᕆᐊᖅᓯᒪᓂᒻᒥᒃ. 

• ᑐᑭᓯᓇᖅᓯᑎᑦᑎᒍᑎᑦ ᐅᖃᐅᓯᖃᒃᑐᑦ “ᑐᙵᕕᖓᓂᒃ ᓴᓂᕐᕙᒃᑕᐅᔪᑦ”, “ᐊᒥᓲᓂᖏᑦ 
ᐱᔭᐅᔪᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖁᓪᓗᒋᑦ”, ᐊᒻᒪᓗ “ᐊᑐᓕᖁᔭᐅᔪᑦ ᐱᔭᐅᒍᓐᓇᖅᑎᑕᐅᔪᑦ” 
ᐋᖅᑭᒋᐊᖅᑕᐅᓪᓗᑎᒃ ᐊᒻᒪᓗ ᑐᑭᓯᓇᖅᓯᑎᑕᐅᓪᓗᑎᒃ 

• ᐃᒻᒥᒃᑰᖓᓂᖅ 1: ᑎᑭᐅᒪᔪᑦ 50% ᐳᓴᓐᑎᖏᓐᓄᑦ (1:1) ᐊᕐᓇᓪᓗᐃᑦ ᓴᓂᕐᕙᒃᑕᐅᔪᑦ ᑐᙵᕕᖃᒃᑎᑕᐅᕗᑦ 
ᓄᓇᓕᓐᓅᖓᔪᓂᒃ ᓴᓂᕐᕙᒃᑕᐅᔪᓂᒃ. 

• ᐃᒻᒥᒃᑰᖓᓂᖅ 2: ᐅᖃᓪᓚᒍᓯᖅ ᐊᓯᕈᒃᑕᐅᓚᐅᖅᐳᖅ ᒪᓕᒃᑎᒋᑦᑎᐊᓕᖁᔭᐅᓪᓗᑎᒃ. 
• ᐃᒻᒥᒃᑰᖓᓂᖅ 3: ᓇᓗᓇᐃᔭᖅᓯᒪᑦᑎᐊᓐᓂᖏᑦ ᐃᓚᓕᐅᑎᔭᐅᓚᐅᖁᑦ ᑐᑭᓯᓇᑦᑎᐊᓕᖁᓪᓗᒋᑦ. 
• ᐃᒻᒥᒃᑰᖓᓂᖅ 4.4: ᐃᖃᐅᓯᖅᑕᖏᑦ ᐊᓯᕈᒃᑕᐅᓪᓗᑎᒃ ᐅᓇᐅᓚᐅᖅᑎᓪᓗᒋᑦ “ᐃᓄᐃᑦ ᐊᖑᓇᓱᐊᖅᑎᑦ” 

ᐅᓇᐅᓕᕐᓗᓂ “...ᐃᓅᖃᑎᒋᑦ ᐱᓕᕆᖁᔭᐅᓪᓗᑎᒃ ᐊᖑᓇᓱᐊᓐᓂᒻᒧᑦ ᐱᔪᓐᓇᐅᑎᖏᑎᒍᑦ”. 
• ᐃᒻᒥᒃᑰᖓᓂᖅ 4.5.3: ᑖᓐᓇ ᐃᒻᒥᒃᑰᖓᓂᖅ ᐃᓚᓕᐅᑎᔭᐅᓚᐅᖁᒃ ᐃᓚᒋᔭᐅᓂᖓᓄᑦ ᑎᑎᕋᑐᐃᓐᓇᖅᓯᒪᔪ 

ᑐᑭᓯᐊᖃᑎᒋᒡᓂᕐᒧᑦ (MOU) ᑭᓯᐊᓂ ᒫᓐᓇᕋᑖᖑᓚᐅᖅᑐᖅ ᖃᐅᔩᑦᑐᕆᔭᐅᓐᓂᒻᒪᑦ. 

• ᐃᒻᒥᒃᑰᖓᓂᖅ 4.7: ᑖᓐᓇ ᐃᒻᒥᒃᑰᖓᓂᖅ ᐃᓚᓕᐅᑎᔭᐅᓚᐅᖁᒃ ᐃᓚᒋᔭᐅᓂᖓᓄᑦ ᑎᑎᕋᑐᐃᓐᓇᖅᓯᒪᔪ 
ᑐᑭᓯᐊᖃᑎᒋᒡᓂᕐᒧᑦ (MOU) ᑭᓯᐊᓂ ᒫᓐᓇᕋᑖᖑᓚᐅᖅᑐᖅ ᖃᐅᔩᑦᑐᕆᔭᐅᓐᓂᒻᒪᑦ. ᐃᓚᓕᐅᑎᔭᐅᓂᐊᕆᓪᓗᓂ 
ᑖᔅᓱᒧᖓ ᐃᒻᒥᒃᑰᖓᓂᒻᒧᑦ ᒪᓕᒐᖅᑎᒎᕆᐊᖃᒃᑎᑦᑎᔪᓂᖓᓄᑦ ᓇᓗᓇᐃᖅᓯᒍᑎ ᓈᒻᒪᒋᔭᐅᒻᒪᑦ ᓇᓗᓈᐃᖅᓯᒍᑕᐅᓗᓂ 
ᓇᓪᓕᐊᖑᓂᖓᓄᑦ ᓴᐅᓈᖓ ᐱᑕᖃᓐᓂᖏᑉᐸᑦ ᐊᒻᒪᓗ ᐆᒪᓂᖏᓐᓄᑦ ᑭᓱᑯᑦᑎᖏᑦ ᐱᔭᐅᒍᓐᓇᓐᓂᖏᑉᐸᑕ 
ᐃᓗᑦᑎᖅᓯᒪᓂᕐᒧᑦ ᐋᖅᑭᒃᓯᒪᔾᔪᑎ DNA ᖃᐅᔨᓇᓱᐊᖅᑕᐅᒍᑎᖏᑦ. 

• ᐃᒻᒥᒃᑰᖓᓂᖅ 5.4: ᐅᖃᓪᓚᒍᓯᖏᑦ ᓄᑖᕈᕆᐊᖅᑕᐅᓚᐅᖅᑐᑦ ᑐᑭᓯᓇᑦᑎᐊᓕᖁᓪᓗᒋᑦ. 

• ᐃᒻᒥᒃᑰᖓᓂᖅ 5.6 ᐊᒻᒪᓗ ᑕᐅᓇᓃᑦᑐᑦ: ᑐᑭᓯᓇᕈᑏᑦ ᐃᓚᓕᐅᑎᔭᐅᓚᐅᖅᑐᑦ ᑐᑭᓯᓇᑦᑎᐊᖁᓪᓗᒋᑦ ᐊᒻᒪᓗ 
ᑐᑭᓯᔭᐅᖁᓪᓗᒋᑦ. 

o ᐅᖃᓪᓚᒍᓯᖓ ᓄᑖᕈᕆᐊᖅᑕᐅᓪᓗᓂ ᓴᕿᑎᑦᑎᖁᓪᓗᒍ ᐊᕐᓇᓪᓗᐃᑦ ᐊᒥᓲᓂᖏᑦ ᐊᑐᓕᖅᑕᐅᖁᔭᐅᔪᓂ 
ᑭᒡᓕᒋᑎᑕᐅᔪᓄᑦ ᐅᖓᑖᓄᑐᐃᓐᓇᕆᐊᖃᒻᒪᑕ 50% ᐳᓴᓐᑎᑦ ᑕᐃᒃᑯᐊ ᐱᔭᐅᒍᓐᓇᖅᑐᑦ 
ᐃᓚᓕᐅᑎᔭᐅᒃᐸᑕ. ᑕᐃᒪᐃᒻᒪᑦ, ᐊᕐᓇᓪᓗᐃᑦ ᐅᖓᑕᐅᔨᔭᐅᒃᐸᑕ ᓇᓐᓄᒃᑕᐅᓗᑎᒃ ᐃᒫᖑᒃᐸᑕ ᑭᓯᐊᓂ 
ᑲᑎᓗᒋᑦ ᐊᕐᓇᓪᓗᐃᑦ ᓇᓐᓄᒃᑕᐅᒃᐸᑕ ᐅᖓᑕᐅᔨᔭᐅᓗᑎᒃ 50% ᐳᓴᓐᑎᖏᓐᓄᑦ ᑐᙵᕕᒋᓗᒍ 
ᓴᓂᕐᕙᒃᑕᐅᓂᖏᑦ ᐅᕝᕙᓗᓂᑦ ᐊᑐᓕᖁᔭᐅᔪᑉ ᑭᒡᓕᒋᑎᑕᐅᔪᓄᑦ ᐊᕐᓇᓪᓗᓄᑦ. 

• ᐃᒻᒥᒃᑰᖓᓂᖅ 6: ᑐᑭᓯᓇᕈᑏᑦ ᐃᓚᓕᐅᑎᔭᐅᓚᐅᖅᑐᑦ ᑐᑭᓯᓇᑦᑎᐊᖁᓪᓗᒋᑦ ᐊᒻᒪᓗ ᑐᑭᓯᔭᐅᖁᓪᓗᒋᑦ. 
• ᐃᒻᒥᒃᑰᖓᓂᖅ 7: ᐅᖃᓪᓚᒍᓯᖓ ᐅᕙᓃᑦᑐᖅ 7.2−ᒥ ᐊᓯᔾᔨᖅᑕᐅᓪᓗᓂ − “ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ 

ᐃᖃᓇᐃᔭᕐᕕᖁᑎ (RWO) ᐅᖃᐅᔾᔨᒋᐊᕐᒪᑦ ᖃᐅᔨᓇᓱᐊᕐᕕᒻᒥᒃ ᐅᕝᕙᓗᓂᑦ ᖃᓄᖅ ᐃᓱᒪᓕᐅᕈᑕᐅᓯᒪᖏᑦᑐᑦ ᓂᕕᖓᑕᑦ 
ᓴᓂᕐᕙᒃᑕᐅᓱᖑᒻᒪᖔᑕ”. 

 
 
ᐃᓚᖓ 2: 

ᑭᐅᔾᔪᑏᑦ ᐊᒻᒪᓗ ᐊᐱᖅᑯᑏᑦ 

ᐊᐱᖅᑯᑎ 1. [ᑲᓚᐃᑕᓐ] – ᓄᓇᕗᑦ ᒐᕙᒪᒃᑯᑦ ᐱᔪᓐᓇᕐᓂᖃᖏᒻᒪᑕ ᖃᓄᖅ ᐱᔭᐅᒍᓐᓇᖅᑎᑕᐅᔪᑦ/ᐊᒥᓲᓂᖏᑦ 
ᐱᔭᐅᔪᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖁᓪᓗᒋᑦ (TAH) ᓴᓂᕐᕙᒃᑕᐅᓲᖑᒪᖔᑕ ᑕᒪᒃᑯᓄᖓ ᓄᓇᓕᓐᓄᑦ. ᑖᓐᓇ ᐊᕕᒃᑐᖅᓯᒪᔪᓂ 
ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᐅᑉ (RWO) ᐃᓱᒪᓕᐅᕈᑎᒋᒻᒪᒍ ᐅᑯᓇᖓᐅᖏᑦᑐᖅ ᓄᓇᕗᑦ ᒐᕙᒪᒃᑯᑦ GN 
ᐃᓱᒪᓕᐅᕈᑎᒋᖏᑕᖓ. 

[ᑭᐅᕆᓐ] – ᐅᑯᓇᖓᐅᒻᒪᑦ ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᖓᑕ (RWO) ᐃᓱᒪᓕᐅᕈᑎᒋᒻᒪᒍ 
ᓇᒻᒪᒋᔭᐅᖁᓪᓗᒋᑦ ᐱᔭᐅᒍᓐᓇᖅᑎᑕᐅᔪᑦ. ᐱᔭᐅᒍᓐᓇᖅᑎᑕᐅᔪᑦ ᐃᓚᓕᐅᑎᔭᐅᒍᓐᓇᒻᒪᑕ ᐱᔭᐅᒍᓐᓇᖅᑐᑦ ᐴᖅᓯᕕᖓᓄᑦ 
ᐊᑐᖅᑕᐅᒍᓐᓇᖁᓪᓗᒋᑦ ᐅᐋᑦᑎᐊᕈᒃᑲᓐᓂᖅ ᖃᖓᐅᓕᖃᑦ/ᐅᖓᑎᓗᐋᖓᓄᑦ ᓇᓐᓄᒃᑐᖃᒃᑎᓪᓗᒍ ᐊᑲᐅᙱᓕᐅᕈᑎᖃᓕᓐᓂᖃᑕ, 
ᐅᕝᕙᓗᓂᑦ ᐱᔭᐅᒍᓐᓇᖅᑎᑕᐅᔪᑦ ᐊᑐᖅᑕᐅᒍᓐᓇᒻᒥᔪᑦ ᐊᒥᓱᕈᕆᐊᖅᑕᐅᖁᓪᓗᒋᑦ ᐊᒥᓲᓂᖏᑦ ᐱᔭᐅᔪᓇᖅᑎᑕᐅᔪᑦ 
ᐊᖑᓇᓱᖅᑕᐅᔪᓐᓇᖅᑐᑦ (TAH). ᓄᓇᓕᐅᑉ ᐃᓱᒪᓕᐅᕈᑎᒋᒍᓐᓇᖅᑕᖓ ᖃᓄᖅ ᐱᔭᐅᒍᒪᒻᒪᖔᑕ ᑕᒪᒃᑯᐊ ᐱᔭᐅᒍᓐᓇᖅᑎᑕᐅᔪᑦ 
ᓴᓂᕐᕙᒃᑕᐅᓯᒪᔪᑦ ᐊᖏᖅᑕᐅᓯᒪᓕᑐᐊᖃᑕ. 

[ᑲᓚᐃᑕᓐ] – ᑕᒪᓐᓇ ᐱᒡᒐᓇᓗᐊᕐᒪᑦ, ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎ (RWO) ᐱᖃᕆᐊᓕᒃ 
ᑕᒪᐃᓐᓂᒃ ᐱᔪᓐᓇᓐᓂᖃᕕᖃᓪᓗᓂ ᓇᓕᐊᓐᓄᐊᖅᓯᒍᓐᓇᕐᓗᓂ ᐱᔭᐅᒍᓐᓇᖅᑐᓂᒃ ᑕᒪᒃᑯᓇᓂ ᐊᖑᓇᓱᐊᖅᑐᓕᕆᔨᒃᑯᑦ 
ᐃᖃᓇᐃᔭᕐᕕᖁᑎᖏᓐᓂ (HTO) ᓈᒻᒪᒋᔭᖏᑎᒍᑦ 

[ᑭᐅᕆᓐ] – ᐱᔭᐅᒍᓐᓇᖅᑎᑕᐅᔪᑦ ᓄᐊᑕᐅᓲᖑᕗᑦ ᓄᓇᓕᒃᑎᒎᖓᑎᑕᐅᓪᓗᑎᒃ−ᐊᑐᓂ−ᓄᓇᓕᒃᑎᒍ. ᐱᔭᐅᒍᓐᓇᖅᑎᑕᐅᔪᑦ 
ᓄᐊᓯᒪᔪᑦ ᑐᕌᖓᒻᒪᑕ ᐊᑐᓂ ᓄᓇᓕᓐᓄᑦ ᐊᒻᒪᓗ ᓴᓂᕐᕙᒃᑕᐅᒋᐊᖃᓐᓇᑎᒃ ᐊᓯᖏᓐᓅᖅᑕᐅᓗᑎᒃ ᓄᓇᓕᓐᓄᑦ 
ᐊᐱᕆᔭᐅᓚᐅᖏᓪᓗᑎᒃ. 

[ᐹᓪ] – ᐊᖏᖃᑎᒋᔭᕋ ᑲᓚᐃᑕᓐ; ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎ (RWO) ᑖᒃᑯᐊ 
ᓴᓂᕐᕙᐃᖃᑦᑕᕆᐊᓕᐅᒐᓗᐊᑦ ᐱᔭᐅᒍᓐᓇᖅᑐᓂᒃ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖏᓐᓄᑦ (HTO). ᓄᓇᕗᖅᑖᕈᑎᑦ 
ᐊᖏᖃᑎᒋᒍᑎᖏᑦ (NLCA) ᐊᔾᔨᒌᖏᑎᑦᑎᖏᒻᒪᑕ ᐊᕕᒃᑐᖅᓯᒪᔪᓂ ᐊᒻᒪᓗ ᓄᓇᓕᓐᓂᒃ ᓴᓂᕐᕙᒃᑕᐅᔪᓂᒃ ᑕᐃᒪᐃᒻᒪᑦ 
ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᑦ (RWO) ᐱᔪᓐᓇᕐᓂᖃᖁᑦ ᓇᓕᐊᓐᓄᐋᖅᑎᑦᑎᒍᓐᓇᓪᓗᑎᒃ ᐱᔭᐅᒍᓐᓇᖅᑐᓂᒃ 
ᓈᒻᒪᒋᔭᒥᒍᑦ. 

[ᑕᐃᕙᑦ] – ᐊᖏᖃᑎᖃᒃᑐᖅ 

[ᑐᕆᑲᔅ] – [ᐊᔾᔨᒋᖏᑕᖓᓂᒃ ᑐᑭᓯᓇᕈᑎᖃᒻᒪᑦ] ᓄᓇᕗᑦ ᒐᕙᒪᒃᑯᑦ ᐱᔪᒪᓂᖃᕐᕕᖃᖏᒻᒪᑕ ᓴᓂᕐᕙᐃᓂᕐᒥᒃ 
ᐱᔭᐅᒍᓐᓇᖅᑐᓂᒃ, ᑕᐃᒪᓕ ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᖏᑦ (RWO) ᐊᒻᒪᓗ 
ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖏᑦ (HTO) ᓴᓂᕐᕙᐃᒍᒪᓐᓂᖃᑕ ᐱᔭᐅᒍᓐᓇᖅᑐᓂᒃ ᑐᓂᔭᐅᒍᓐᓇᖅᑐᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ (NWMB) ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐊᑭᕋᒃᑐᔾᔮᖏᑦᑐᑦ 

[ᔭᐃᒪᓯ] – [ᐊᖏᖃᑎᖃᒃᑐᖅ ᑲᓚᐃᑕᓐᒥᒃ ᐊᒻᒪᓗ ᐹᓪᒥᒃ ᑭᓯᐊᓂ, ᐱᒍᒪᔪᖅ ᓄᓇᓖᑦ ᐊᒻᒪᓗ ᐊᖑᓇᓱᐊᖅᑐᓕᕆᔨᒃᑯᑦ 
ᐃᖃᓇᐃᔭᕐᕕᖁᑎᖏᑦ (HTO) ᐅᖃᕈᓐᓇᕐᕕᖃᒃᑎᑕᐅᖁᓪᓗᓂᒋᑦ ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᖓᓂᒃ 
(RWO) ᐊᒻᒪᓗ ᐊᒥᓲᓂᖏᑦ ᐱᔭᐅᔪᓇᖅᑎᑕᐅᔪᑦ ᐊᖑᓇᓱᖅᑕᐅᔪᓐᓇᖅᑎᑦᑎᔪᑦ (TAH) ᓴᓂᕐᕙᐃᒍᓐᓇᖁᓪᓗᒋᑦ.] 

[ᑭᐅᕆᓐ] – ᐊᐱᖅᓱᕐᓂᖅᑕᖃᕆᐊᓕᒃ ᓴᓂᕐᕙᒃᑕᐅᔪᖃᓐᓂᐋᖃᑦ ᐊᒥᓲᓂᖏᑦ ᐱᔭᐅᔪᓇᖅᑎᑕᐅᔪᑦ 
ᐊᖑᓇᓱᒃᑕᐅᔪᓐᓇᖁᓪᓗᒋᑦ (TAH), ᑕᒪᓐᓇ ᑲᒪᒋᔭᐅᖏᒻᒪᑦ ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᖓᓂᑦ (RWO). 

 

ᐊᐱᖅᑯᑎ 2. [ᔭᐃᒪᓯ] – ᖃᓄᕐᓕ ᐃᓱᒪᓕᐅᕈᑕᐅᓯᒪᖏᑦᑐᑦ ᓂᕕᖓᑖᑦ ᐊᑐᓲᖑᒻᒪᑖ ᒪᑯᓇᓂ MC? ᐱᓗᐊᙳᐊᖅᑐᒥᒃ 
ᐃᓱᒪᒋᓗᒋᑦ ᓄᑖᑦ ᐊᒥᓲᓕᕆᒃᑐᖁᑎᖏᑦ. 

[ᑭᐅᕆᓐ] – [ᐅᖃᐅᔾᔨᕗᖅ ᔭᐃᒪᓯᒥᒃ ᐅᖃᖃᑎᖃᖁᓪᓗᓂᐅᒃ ᕿᑎᕐᒥᐅᑦ ᐊᕕᒃᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ ᑲᑎᒪᔨᑦ 
(KRWB).] ᐃᓱᒪᓕᐅᕈᑕᐅᓯᒪᖏᑦᑐᑦ ᓂᕕᖓᑖᓂᒃ FB ᓴᓂᕐᕙᒃᑕᐅᓲᖑᖏᒻᒪᑕ ᐃᓱᒪᓕᐅᕈᑕᐅᓚᐅᖏᓐᓂᖏᓐᓂ ᐊᕕᒃᑐᖅᓯᒪᔪᓂ 
ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᖓᓂᑦ (RWO). 

 
 
ᐊᐱᖅᑯᑎ 3. [ᐹᓪ] – ᐋᖅᑭᒋᐊᖅᑕᐅᖁᔭᖏᑦ ᐅᖃᐅᓯᖅᑕᓕᐅᖅᑕᐅᒃᑲᓐᓂᖔᕐᓗᑎᒃ ᐃᒻᒥᒃᑰᖓᓂ 7 ᐊᓯᕈᒃᑕᐅᖁᓪᓗᒍ 
ᐅᖃᐅᓯᖅ “ᐅᖃᐅᔾᔨᒋᐊᕐᓂᖅ” ᐅᓇᐅᖔᓕᕐᓗᓂ “ᐅᖃᐅᔾᔨᓂᖅ”. ᐃᒪᐃᓕᖓᖔᓕᖁᓪᓗᒍ ᐃᒻᒥᒃᑰᖓᓂᖅ ᐅᖃᒃᓯᒪᓕᕐᓗᓂ: 

“ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎ (RWO) ᐅᖃᐅᔾᔨᓂᐊᕐᒪᑦ ᓇᓄᓕᕆᓂᕐᒧᑦ ᖃᖑᔨᓇᓱᐊᕐᕕᒻᒥᒃ 
ᐊᕐᕌᒍᑕᒪᑦ ᖃᓄᖅ ᓴᓂᕐᕙᐃᓂᐋᕐᒪᖔᑕ ᐃᓱᒪᓕᐅᕈᑕᐅᓯᒪᖏᑦᑐᑦ ᓂᕕᖓᑖᑦ 
ᑭᖑᓪᓕᐅᓂᐋᖅᑐᒧᑦ ᓇᓐᓄᒐᓱᐊᕐᓚᖅ ᓇᓪᓕᕉᑎᓂᖓᓄᑦ...” 

[ᑐᕆᑲᔅ] – ᐊᑭᕋᒃᑐᖏᑦᑐᖅ ᑖᔅᓱᒥᖓ ᐊᓯᕈᐃᓂᒻᒥᒃ. ᐃᒫᐃᓕᖔᖁᔨᓪᓗᓂ ᐊᑐᕐᓗᒍ “ᑕᕝᕗᖓᑕᐅᑎᒋ” 
ᐃᒫᐃᓕᙱᖔᕐᓗᓂ “ᐅᖃᐅᑎᓗᒍ” ᐅᕝᕙᓗᓂᑦ “ᐅᖃᐅᑎᒋᐊᕐᓗᒍ” 

[ᐸᒥᓚ] – ᐊᖏᖃᑕᐅᕗᖅ ᐊᓯᕈᒃᑕᐅᓂᖓᓄᑦ 
 
 
ᐊᐱᖅᑯᑎ 4. [ᐸᒥᓚ] – ᐊᑏ ᐅᖃᓚᐅᕆᑦ ᖃᓄᖅ ᑖᓐᓇ ᑐᒃᓯᕌᖑᔪᖅ ᑎᑎᕋᒃᓯᒪᔪᖁᑎ ᓴᖅᑭᓚᐅᕐᒪᖔᑦ? ᑕᒪᓐᓈ 
ᐱᓯᒪᔭᐅᒋᐊᖃᖏᒃᑲᓗᐊᒻᒫᑦ ᐱᓕᕆᒍᓐᓇᕐᕕᖓᓃᓪᓗᓃ ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᖓᑖ 
(RWO)? 

[ᑭᐅᕆᓐ] – ᑖᓐᓇ ᑎᑎᕋᒃᓯᒪᔪᖁᑎ ᓄᑖᕈᕆᐊᖅᑕᐅᒐᓱᐊᓕᖅᑐᖅ ᐃᓚᖏᖅᓯᖁᔭᐅᓪᓗᓂ ᖃᓄᑐᐃᓐᓈᕈᓐᓇᖅᑎᑕᐅᓗᑎᒃ 
ᓇᓐᓄᒃᑕᐅᒍᓐᓇᖅᑐᓄᑦ ᐱᓕᕆᔾᔪᑎ. ᓄᑖᖅ ᑎᑭᐅᒪᔪᖅ 1:1 ᓇᓐᓄᒃᑕᐅᒍᓐᓇᖅᑐᓄᑦ ᐱᓕᕆᔾᔪᑎ ᓯᕗᓪᓕᖅᐹᖅᓯᐅᑎᓕᐊᖑᓚᐅᕐᒪᑦ 
ᑭᖑᓂᖓᒍᑦ ᐊᐱᖅᓱᕈᑕᐅᓚᐅᖅᑎᓪᓗᒍ ᐊᐅᓚᑦᑎᔨᐅᖃᑎᒋᔭᐅᔪᓂᒃ ᐱᓕᕆᖃᑕᐅᔪᓂᑦ. ᖃᓄᑐᐃᓐᓈᕈᓐᓇᖅᑎᑕᐅᓗᑎᒃ 
ᓇᓐᓄᒃᑕᐅᒍᓐᓇᖅᑐᓄᑦ ᐱᓕᕆᔾᔪᑎ ᖃᐅᔨᔭᐅᓚᐅᕐᒪᑦ ᐱᒍᓐᓇᐃᓕᑎᑦᑎᓂᖓᓂᒃ ᐊᒻᒪᓗ ᐱᒡᒐᓇᖅᓯᑎᑦᑎᓂᖓᓂᑦ. ᑖᓐᓇ 
ᑎᑎᕋᒃᓯᒪᔪᖁᑎ ᐱᐅᓯᑎᑕᐅᒋᐊᓚᐅᖅᑐᖅ ᑕᐃᑲᙵᑦ ᐊᑐᖅᑕᐅᓚᐅᖅᑐᒥᑦ ᐊᑐᑲᐃᓇᖅᑎᑕᐅᔪᒥᒃ ᑎᑎᕋᒃᓯᒪᔪᖁᑎᒥᑦ 
ᑐᓂᔭᐅᓚᐅᖏᓐᓂᖓᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ (NWMB). 

 
 
ᐊᐱᖅᑯᑎ 5. [ᐸᒥᓚ] – ᐅᖃᐅᓯᖃᒃᑐᖅ ᐱᔭᐅᒍᓐᓇᖅᑎᑕᐅᔪᑦ ᐱᓕᕆᐊᖑᓂᖏᓐᓂᒃ ᐅᖃᐅᑎᒋᔭᐅᔪᓂᒃ ᑕᑯᒃᓴᐅᑎᑦᑎᔾᔪᑎ 
1−ᒥ: ᑕᐃᒪᓖ ᓄᓇᕗᑦ ᒐᕙᒪᒃᑯᑦ ᖃᓄᑐᐃᓐᓇᖅ ᐅᖃᕐᕕᖃᒃᑎᑕᐅᕚᑦ ᐅᕝᕙᓗᓂᑦ ᑕᒪᓐᓇ ᐱᓕᕆᐊᖑᓲᖑᕚ ᐊᕕᒃᑐᖅᓯᒪᔪᓂ 
ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᖓᓐᓃᑦ (RWO) ᐊᒻᒪᓗ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖏᓐᓃᑦ (HTO)? 

[ᑭᐅᕆᓐ] – ᐅᖃᕕᖃᓲᖑᖏᑦᑐᑦ ᓄᓇᕗᑦ ᒐᕙᒪᒃᑯᑦ. ᐃᓱᒪᓕᐅᕈᑎᖃᓲᑦ ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ 
ᐃᖃᓇᐃᔭᕐᕕᖁᑎᖏᑦ (RWO) ᐊᒻᒪᓗ ᓇᓄᓕᕆᓂᕐᒧᑦ ᖃᐅᔨᓇᖅᓯᕕᒃ ᐱᓕᕆᓲᖑᒻᒪᑦ ᐊᐅᓚᑦᑎᓂᕐᒥ ᑕᒪᒃᑯᓂᖓ 
ᐱᔭᐅᒍᓐᓇᖅᑎᑕᐅᔪᓂᒃ ᐊᒻᒪᓗ ᐱᓕᕆᐊᖃᓲᖑᓪᓗᑎᒃ ᓂᕕᖓᑖᓂᒃ ᓇᓕᐊᓐᓄᐋᖅᑎᑦᑎᓂᒻᒥᒃ. 

ᐊᐱᖅᑯᑎ 6. [ᒪᐃᒃ] – ᕿᑭᖅᑖᓗᒃ ᐆᓚᔪᓕᕆᓂᕐᒧᑦ ᑲᑎᒪᔨᑦ (QWB) ᐱᖃᒻᒪᑦ 8−ᓂᒃ ᐊᖏᔪᐋᓗᓐᓂᒃ ᓇᔪᒐᖁᑎᓂᒃ ᓇᒥ 
ᐱᒍᒪᒃᐸᑕ (ᐊᖏᔪᓂᒃ) ᐊᓯᕈᐃᖁᔨᒃᐸᑕ. ᐅᒃᐱᕈᓱᖏᑦᑐᖅ ᑕᐃᒃᑯᐊ ᐊᓯᕈᒃᑕᐅᔪᑦ ᑐᓂᔭᐅᒋᐊᖃᒃᑐᕆᓇᓂᒋᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ (NWMB) ᐅᐱᓐᓇᕋᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB) 
ᐱᓕᕆᒍᓐᓇᓐᓂᖃᕐᕕᖃᖏᒻᒪᑕ. 

[ᑲᓚᐃᑕᓐ] – ᓄᓇᕗᑦ ᒐᕙᒪᒃᑯᑦ ᐊᖏᓚᐅᖏᒻᒪᒋᑦ ᓇᓪᓕᐊᑐᐃᓐᓇᖅ ᐅᖃᕐᕕᐅᒍᓐᓇᖅᑎᑕᐅᔪᑦ ᐅᕝᕙᓗᓂᑦ 
ᐊᓯᕈᒃᑕᐅᖁᔭᐅᔪᑦ ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᖓᓄᑦ (RWO) ᐊᒻᒪᓗ ᑕᐃᒪᐃᒻᒪᑦ 
ᐸᒡᕕᓴᒃᓯᓂᕋᒃᑕᐅᒻᒪᑕ ᐃᓄᐃᑦ ᐱᔪᓐᓇᐅᑎᖏᓐᓂᒃ. ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB) ᖃᓄᐃᑦᑐᑐᐃᓐᓇᓐᓂᒃ 
ᕿᒥᕐᕈᓂᒻᒥᒃ ᐱᒍᓐᓇᓐᓂᖃᕆᐊᖃᙱᓚᑦ. ᐱᔭᐅᒍᓐᓇᖅᑎᑕᐅᔪᑦ ᐱᓕᕆᐊᖑᖃᑦᑕᕆᐋᓕᑦ ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ 
ᐃᖃᓇᐃᔭᕐᕕᖁᑎᖏᓐᓂᑦ (RWO) ᐊᒻᒪᓗ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖏᓐᓂᑦ (HTO). 

[ᒪᐃᒃ] – ᑐᕌᖓᔪᑦ ᐊᓯᕈᒃᑕᐅᓂᖏᓐᓄᑦ ᐅᑯᓇᓃᑦᑐᑦ ᐊᒥᓲᓂᖏᑦ ᐱᔭᐅᔪᓇᖅᑎᑕᐅᔪᑦ ᐊᖑᓇᓱᖅᑕᐅᔪᓐᓇᖅᑐᓂ (TAH), 
ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᓐᓂᑦ (RWO) ᐊᓯᕈᐃᖃᑦᑕᕈᓐᓇᖓᑕ ᐊᕐᕌᒍᑕᒪᑦ ᑕᐃᒪᐃᓘᕈᒪᑐᐊᕈᑎᒃ, 
ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎᖏᑦ (RWO) ᐊᑐᓗᐋᑦᑕᐃᓕᒪᓲᖑᒻᒪᑕ ᐱᔪᓐᓇᕐᓂᕐᒥᓐᓂᒃ. 

[ᑐᕆᑲᔅ] – ᓄᓇᕗᑦ ᒐᕙᒪᒃᑯᑦ ᐱᓕᕆᖁᔭᐅᓚᐅᑉᕐᒪᑕ ᑲᓇᑕᓕᒪᒥ ᐱᓕᕆᒍᓐᓇᓐᓂᖃᓪᓗᑎᒃ ᐋᖅᑭᒃᓯᖁᓪᓗᒋᑦ PB 
ᐊᐅᓚᑦᑎᓂᒻᒧᑦ ᐸᕐᓇᒍᑎᒥᒃ. ᓄᓇᕗᑦ ᒐᕙᒪᒃᑯᑦ ᐊᐱᖅᓱᓚᐅᒻᒪᑕ ᐊᐅᓚᑦᑎᔨᐅᖃᑕᐅᓂᒻᒧᑦ ᐱᓕᕆᖃᑎᒋᒃᑐᓂᒃ ᐋᖅᑭᒃᓯᖁᓪᓗᒋᑦ 
ᑎᑎᕋᑐᐃᓐᓇᖅᓯᒪᔪ ᑐᑭᓯᐊᖃᑎᒋᒡᓂᕐᒨᖓᔪᓂᒃ (MOU). ᐱᒻᒪᕆᐅᓛᑦ ᐊᑲᐅᙱᓕᐅᕈᑎᑦ ᐅᖃᐅᑎᒋᔭᐅᓚᐅᒻᒪᑕ ᑕᒪᒃᑯᓇᓂ 
ᖃᓄᑐᐃᓐᓈᕈᓐᓇᖅᑎᑕᐅᓗᑎᒃ ᓇᓐᓄᒃᑕᐅᒍᓐᓇᖅᑐᓄᑦ ᐱᓕᕆᔾᔪᑎᑦ ᐊᒻᒪᓗ ᐱᒍᓐᓇᐃᓕᑎᑦᑎᒍᑎᑦ 2:1 ᓇᓐᓄᒃᑕᐅᒍᓐᓇᖅᑐᓂ 
ᐊᒥᓲᓕᕇᓐᓂᑦ, ᐊᒻᒪᓗ ᐊᖑᓇᓱᒍᓐᓇᐃᓕᑎᑕᐅᒍᓐᓇᓐᓂᖏᓐᓄᑦ ᐱᔾᔪᑎᒋᓗᒍ ᐊᕐᓇᓪᓗᓐᓂᒃ ᐅᖓᑕᐅᔨᓗᐊᕐᓗᑎᒃ 
ᓇᓐᓄᒃᑐᒥᓂᐅᓂᖏᓐᓄᑦ. ᓄᓇᕗᑦ ᐊᖏᖃᑎᖃᒻᒪᑦ ᐊᑐᖅᑕᐅᖁᓪᓗᒍ 1:1 ᓇᓐᓄᒍᓐᓇᓐᓂᒻᒧᑦ ᐱᓕᕆᔾᔪᑎ ᑐᙵᕕᒋᓗᒋᑦ 
ᑭᐅᔾᔪᑕᐅᔪᑦ ᐊᐱᖅᓱᕆᐊᖅᑐᖅᓯᒪᓂᒻᒥᑦ. 
ᐃᓱᒪᓕᐅᕈᑎᒋᔭᐅᓚᐅᖅᑐᑦ ᐃᓚᒋᓪᓗᒋᑦ [ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB)] ᐊᒻᒪᓗ ᑲᑎᒪᔨᓂᑦ ᐊᖏᖅᑕᐅᓪᓗᑎᒃ 
ᑎᑭᐅᒪᔪᑦ 1:1−ᒧᑦ. ᓄᓇᕗᑦ ᒐᕙᒪᒃᑯᑦ ᑲᒪᒋᔭᖃᒻᒪᑕ ᑐᑭᓯᓇᖅᓯᑎᑦᑎᓂᒻᒥᒃ ᖃᓄᖅ ᓇᓐᓄᒐᓱᐊᓐᓂᖅ ᐊᑐᓲᖑᒻᒪᖔᑦ ᓄᓇᕗᒻᒥ 
ᐊᐱᖅᓱᕐᓂᒃᑯᑦ ᓲᕐᓗ ᒫᓐᓇ ᐊᑐᕋᑦᑎᒍ. ᐱᓕᕆᕕᒃ ᓱᓕ ᐱᓚᐅᖏᒻᒪᑦ ᖃᓄᐃᑦᑐᑐᐃᓐᓇᓐᓂᒃ ᐅᖃᐅᓯᐅᔪᓂᒃ ᕿᑭᖅᑖᓗᒃ 
ᐆᓚᔪᓕᕆᓂᕐᒧᑦ ᑲᑎᒪᔨᖏᓐᓂᑦ (QWB); ᐊᑏ ᑐᔫᑎᒋᓚᐅᓯᐅᒃ ᑕᐃᒃᑯᐋ. ᑕᐃᒪᓕ ᐊᖏᖃᑎᒋᔭᐅᖏᑉᐸᑕ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB) ᐱᔭᕇᒃᓯᔾᔪᑎᓂᒃ ᐃᓱᒪᓕᐅᕈᑎᖃᓲᖑᒻᒪᑕ. 

[ᒪᐃᒃ] – ᕿᑭᖅᑖᓗᒃ ᐆᓚᔪᓕᕆᓂᕐᒧᑦ ᑲᑎᒪᔨᖏᑦ (QWB) ᐱᔭᐅᑎᑦᑎᒐᓱᐊᓚᐅᕐᒪᑕ ᑭᐅᔾᔪᑎᓂᒃ ᐊᐱᖅᓱᕐᓂᕐᒧᑦ 
ᐱᓕᕆᓂᕐᒧᑦ. ᐱᔭᒃᓴᐅᑎᑦᑎᒐᓱᐊᓚᐅᒻᒪᑕ ᐱᔭᕇᒃᑕᐅᖁᓪᓗᒍ ᐊᒻᒪᓗ ᑮᓇᐅᔭᖃᒃᑎᑕᐅᓗᓂ ᐊᐱᖅᓱᕆᐊᖅᑐᖅᓯᒪᓂᖅ 
ᓇᒻᒥᓂᓱᕈᒪᓪᓗᑎᒃ. ᑭᐅᔾᔪᑕᐅᔪᖅ ᓄᓇᕗᑦ ᒐᕙᒪᒃᑯᓐᓂᑦ ᓇᓪᓕᐊᖑᓐᓂᖃᓗᑭᐊᖅ ᐱᐅᒃᓴᓐᓇᑎᒃ, ᐅᕝᕙᓗᓂᑦ ᓄᓇᕗᑦ ᒐᕙᒪᒃᑯᑦ 
ᐱᓕᕆᐊᓐᓂᖏᓚᑦ ᑖᔅᓱᒥᖓ ᐱᔭᐅᒍᓐᓇᖅᑎᑕᐅᔪᒥᒃ ᑲᒪᒋᔭᐅᖏᑦᑎᐊᒻᒪᕆᓪᓗᓂ. ᕿᑭᖅᑖᓗᒃ ᐆᓚᔪᓕᕆᓂᕐᒧᑦ ᑲᑎᒪᔨᖏᓐᓂᑦ 
(QWB) ᐃᖃᓇᐃᔭᖃᑎᖃᕈᒪᒻᒪᑕ ᓄᓇᕗᑦ ᒐᕙᒪᒃᑯᓐᓂᒃ ᑭᓯᐊᓂ ᐱᐅᒃᓴᖅᑐᕆᔭᐅᖏᒻᒪᑕ ᐱᔭᒃᑕᐅᑎᑕᖏᓐᓂᒃ 
ᑐᙵᓱᒃᑎᑕᐅᓐᓂᖏᒻᒪᑕᓗᑭᐊᖅ ᐱᔭᐅᑎᓪᓗᒋᑦ. ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB) ᐱᔪᓐᓇᕐᓂᖃᕐᕕᖃᖏᒻᒪᑕ 
ᐋᖅᑭᒃᓯᒍᑎᒥᒃ ᐃᓱᒪᓕᐅᕈᑎᖃᕈᓐᓇᖏᒻᒪᑕ. 

[ᑭᐅᕆᓐ] – ᐊᑏ ᑐᓂᓯᓚᐅᕆᔅᓯ ᐃᓱᒫᓗᑎᒋᔭᔅᓯᓐᓂᒃ ᐊᒻᒪᓗ ᐱᓕᕆᐊᕆᒐᓱᐊᓐᓂᐊᖃᕗᑦ ᐊᑐᖅᑎᓪᓗᒍ 
ᐱᓇᓱᐊᕈᓯᐅᓂᐋᖅᑐᖅ. 

 
 
ᐊᐱᖅᑯᑎ 7. [ᖃᐅᓱᐃᑦᑐᖅ] – ᐱᓕᕆᐊᖑᑎᑦᑎᒐᓱᐊᖅᑐᖅ ᐅᖓᑎᓗᐊᖓᓄᑦ ᓇᓐᓄᒃᑕᐅᕙᒃᑐᓂᒃ ᐊᖑᑎᓂᒃ. ᑕᒪᓐᓇ 
ᐱᓕᕆᔾᔪᑕᐅᓪᓗᐊᑕᓲᖑᒪᑦ ᖃᐅᓱᐃᑦᑐᒻᒧᑦ, ᐊᒻᒪᓗ ᐊᓯᐅᔨᒍᒪᖏᒻᒪᑕ ᓇᓐᓄᒍᓐᓇᖅᑕᖏᓐᓂᒃ ᓴᓂᕐᕙᒃᑕᐅᔪᓂᒃ. 

[ᑭᐅᕆᓐ] – ᑎᑭᐅᒪᔪᑦ ᐅᑯᓄᖓ 1:1 ᐊᖑᓇᓱᐊᖅᑐᓕᕆᓂᒻᒧᑦ ᓈᒻᒪᑦᑎᐊᕐᒪᑕ ᑕᒪᒃᑯᓄᖓ 
ᐊᑐᖅᐸᓪᓕᐊᒐᔭᙳᐊᖅᑐᓄᑦ ᑕᐃᒪᓇᐃᑦᑐᓄᑦ ᐱᔾᔪᑎᒋᓪᓗᖑ ᑎᑭᐅᒪᔪᑦ 100% ᐳᓴᓐᑎᓄᑦ ᓴᓂᕝᕙᒃᑕᐅᓯᒪᔪᑦ 
ᐊᖑᑎᐅᒍᓐᓇᒻᒪᑕ. 

 
 
ᐊᐱᖅᑯᑎ 8. [ᒪᐃᒃ] – ᐊᔪᕈᓐᓃᖅᑎᑕᐅᖁᒻᒪᒋᑦ ᐊᓯᕈᒃᑕᐅᒍᓐᓇᓪᓗᑎᒃ ᐊᕐᓇᓪᓗᐃᑦ ᐱᔭᐅᒍᓐᓇᓐᓂᖏᑦ ᐊᖑᑎᑦ 
ᓴᓂᕐᕙᒃᑕᐅᓂᖏᓐᓄᑦ ᑕᐃᒫᖑᒋᐊᖃᒃᑎᑕᐅᓕᕌᖓᑕ ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎ (RWO). 

[ᑭᐅᕆᓐ] – ᑕᒪᓐᓇ ᐱᓕᕆᐊᖑᓯᒪᓕᕇᒻᒪᑦ ᑕᕝᕙᓂ ᐱᓕᕆᔾᔪᑎᒥ. ᑕᐃᒪᓕ ᐊᔪᖏᒍᑎᖏᑦ 
ᐃᓚᓕᐅᑎᔭᐅᓯᒪᓕᑐᐋᖃᑕ, ᐃᒻᒥᒃᑰᖓᓂᖅ 3.1 ᐊᑐᓕᕋᔭᖁᒃ. 

[ᒪᐃᒃ] – ᓇᓂᓯᒍᓐᓇᓚᐅᖏᒻᒪᑦ ᑖᔅᓱᒥᖓ ᑐᕌᕈᑎᒥᒃ ᐅᕙᓂ 3.1 
 
 
ᐊᐱᖅᑯᑎ 9. [ᓴᐃᒪᓐ] – ᐃᓄᐃᑦ ᖃᐅᔨᒪᔭᑐᖃᖏᑦ IQ: ᐊᑲᐅᙱᓕᐅᕈᑕᐅᕙᒃᑐᑦ ᓇᓄᐃᑦ ᑕᒪᐅᖓ ᐃᓯᖃᑦᑕᖅᑐᑦ 
ᓄᓇᓕᓐᓄᑦ ᑐᓵᑦᑎᐊᕈᓐᓃᖅᑎᑕᓯᒪᒻᒪᑕ ᕿᒻᒥᓄᑦ ᐊᒻᒪᓗ ᖁᓛᒍᓕᓐᓄᑦ. ᑎᑭᐅᑎᓕᕋᔭᒻᒪᑕ ᓄᓇᓕᓐᓅᓕᓪᓗᑎᓪᓗ ᐊᒻᒪᓗ 
ᖃᓄᐃᓕᒍᓐᓇᐃᓕᓪᓗᑎᒃ ᖁᑭᕆᐋᖅᑐᖃᖃᑦᑕᓕᕋᓗᐊᖅᑎᓪᓗᒍ ᑐᓵᑎᐊᙱᓗᐊᓐᓂᑯᒧᑦ. ᖃᐅᔨᖃᑦᑕᓕᒻᒪᑦ ᖃᔅᓰᓐᓇᐅᓂᖅᓴᓂᒃ 
ᐊᑲᐅᙱᓕᐅᕈᑎᓂᒃ ᓇᓄᕐᓂ ᐊᒻᒪᓗ ᐅᒃᐱᕈᓱᒃᑐᓂ ᑐᖁᑕᐅᔪᒥᓂᐅᒋᐊᖏᑕ ᐊᒥᓲᓂᖏᓐᓂᒃ ᓇᒥᑐᐃᓐᓈᕐᓂᖏᓐᓂ. 

[ᑭᐅᕆᓐ] – ᓇᑯᒻᒥᒃ ᐅᖃᕈᓐᓇᕋᕕᑦ ᐊᒻᒪᓗ ᑐᓴᖅᑕᐅᑎᑦᑎᒐᕕᒃ ᑕᒪᑐᒥᖓ ᖃᐅᔨᓂᒻᒥᒃ. 

 

ᐊᐱᖅᑯᑎ 10. [ᔭᐃᑯᐱ IHTO] – ᐅᖃᐅᓯᖃᒃᑐᖅ ᐃᒻᒥᒃᑰᖓᓂᖅ 4.5.3−ᒥᒃ, ᑭᓇᐅᒻᒪᑦ ᐆᒪᔪᓕᕆᓂᕐᒥ ᐊᐅᓚᑦᑎᔨ 
ᒥᓂᔅᑕ ᑕᐃᓐᓇ ᐊᖏᖃᑦᑕᖅᑐᖅ ᑖᔅᓱᒥᖓ ᑐᒃᓯᕋᐅᑎᒦᒃ? 

[ᑭᐅᕆᓐ] – ᑐᔅᓯᕋᐅᑎᑦ ᐊᖏᖅᑕᐅᓲᖑᕗᑦ ᒥᓂᔅᑕᖓᓄ ᐊᕙᑎᓕᕆᔨᒃᑯᓐᓂ (DoE), ᔫᐅ ᓴᕕᑲᑖᕐᒧᑦ. ᑐᔅᓯᕋᐅᑎᑦ 
ᑐᓂᔭᐅᓱᖑᕗᑦ ᓄᓇᓕᓐᓂ ᐊᕙᑎᓕᕆᔨᒃᑯᑦ ᐃᖃᓇᐃᔭᖅᑎᖓᓄᑦ ᐊᒻᒪᓗ ᑖᒃᑯᐊ ᐱᓕᕆᐊᕆᒐᓐᓂᖅᓯᑎᑦᑎᓂᐊᖅᑐᑎᒃ 
ᑐᒃᓯᕋᐅᑎᒥᒃ. 

[ᒪᐃᒃ] – ᕿᑭᖅᑖᓗᒃ ᐆᒪᔪᓕᕆᓂᕐᒧᑦ ᑲᑎᒪᔨᖏᑦᑕ (QWB) ᐃᖃᓇᐃᔭᖅᑎᖓ ᐱᓕᕆᒍᒪᑦᑎᐊᒻᒪᑦ ᐊᒻᒪᓗ 
ᐊᑐᐃᓐᓇᐃᓪᓗᓂ ᐃᑲᔪᕆᐊᖃᑐᐊᑉᐸᑦ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ (HTO) ᐱᔭᕇᒃᓯᒍᒪᒃᐸᑕ 
ᑐᔅᓯᕋᐅᑎᒥᒃ ᐅᕝᕙᓗᓂᑦ ᐃᑲᔪᕈᓐᓇᖅᑐᖅ ᑐᒃᑭᓯᒋᐊᒃᑲᓐᓂᕈᒪᔪᖃᑉᐸᑦ ᓇᓪᓕᐊᓐᓂᑐᐃᓐᓇ ᒪᓕᒃᑕᐅᖁᔭᐅᔪᓂᒃ. 

 
 
ᐊᐱᖅᑯᑎ 11. [ᐹᓪ] – ᑕᐃᒪᓖ ᐋᖅᑭᒋᐊᖅᑕᐅᓯᒪᔫᖅ ᑎᑎᕋᒃᓯᒪᔪᖁᑏ ᐊᑐᓕᖅᑎᑦᑎᓂᐊᖅᐹ ᑕᒪᒃᑯᓂᖓ ᐊᓯᕈᒃᑎᓃᒃ, ᐊᒻᒪᓗ 
ᑐᓴᖅᑕᐅᑎᑕᐅᓂᐊᖅᐹ ᑐᓂᔭᐅᓚᐅᖏᓐᓂᖓᓃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓅᑦ (NWMB)? ᑕᒪᓐᓇ 
ᓂᕆᐅᒋᒍᓐᓇᖃᕘᑦ? 

[ᑐᕆᑲᔅ] – ᐄ. ᑖᓐᓇ ᑎᑎᕋᒃᓯᒪᔪᖁᑎ ᑐᓂᔭᐅᒋᐊᖃᓐᓂᐊᒻᒪᑦ ᑎᑭᓪᓗᒍ ᐊᐅᒍᓯ 6, 2021, ᑭᓯᐊᓂ 
ᑕᐅᕗᖓᒃᑲᓐᓂᖅ ᐅᖃᐅᓯᒃᓴᐃᑦ ᐅᑯᓄᖓᑦᑕᐅᑎᒋᓗᒋᑦ ᑐᓂᔭᐅᒍᓐᓇᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ (NWMB). 

[ᑲᓚᐃᑕᓐ] – ᓄᓇᕗᑦ ᒐᕙᒪᒃᑯᑦ ᑐᒃᓯᕋᓚᐅᒻᒪᑕ ᐅᖃᐅᓯᐅᔪᓂᒃ, ᑭᓯᐊᓂ ᑕᒪᓐᓇ ᓇᓗᓇᖏᒻᒪᑦ ᓯᓚᑖᓃᒻᒪᑦ 
ᐱᓕᕆᕕᒋᒍᓐᓇᖅᑕᖓᑕ ᓄᓇᕗᑦ ᒐᕙᒪᒃᑯᑦ. ᐅᑯᓇᖓᑦ ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ ᐃᖃᓇᐃᔭᕐᕕᖁᑎ (RWO) ᐊᒻᒪᓗ 
ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ (HTO) ᑕᒪᒃᑯᐊ ᐃᓱᒪᓕᐅᕈᑕᐅᒋᐊᖃᒻᒪᑕ. 

[ᑐᕆᑲᔅ] – ᓄᓇᕗᑦ ᒐᕙᒪᒃᑯᑦ ᑎᒍᓯᒐᓱᐊᖏᒻᒪᑕ ᐃᖃᓇᐃᔮᕆᔭᖏᓐᓂᒃ ᐊᕕᒃᑐᖅᓯᒪᔪᓂ ᓂᕐᔪᑎᓕᕆᓂᕐᒧᑦ 
ᐃᖃᓇᐃᔭᕐᕕᖁᑎᖓᑕ (RWO) ᐊᒻᒪᓗ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓᑕ (HTO), ᓇᓗᓇᐃᔭᐃᑐᐃᓐᓇᕋᑦᑕ ᖃᓄᖅ 
ᐱᓕᕆᔾᔪᑎ ᐊᐅᓚᑦᑎᒍᑕᐅᓲᖑᒻᒪᖓᑦ. ᑭᒃᑯᓕᒪᑦ ᑐᙵᓱᒃᑐᑦ ᑐᓂᓯᒍᓐᓇᖅᑎᑕᐅᓪᓗᑎᒃ ᐅᖃᐅᓯᒃᓴᖏᓐᓂᒃ ᐅᑯᓄᖓ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB). 

 
 
ᐊᐱᖅᑯᑎ 12. [ᐃᒃᐱᐊᕐᔪᐃᑦ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑎᖓ HTO] – ᐱᖅᑯᓯᒻᒥᒍᑦ ᕿᒪᒃᑕᐅᓯᒪᔪᑦ ᐊᑎᖅᑕᐃᑦ 
ᐱᔭᐅᔪᑦ ᐊᒥᓲᓂᖏᑦ ᐱᔭᐅᔪᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᖁᓪᓗᒋᑦ (TAH)? 

[ᑭᐅᕆᓐ] – ᐄᒐ, ᐃᓱᒪᓕᐅᕈᑕᐅᒐᔭᖅᑐᑦ ᐱᖅᑯᓯᒻᒥᒍᑦ ᑐᖁᑐᐃᓐᓇᖅᑐᑎᑐᑦ. 
 
 
ᐊᐱᖅᑯᑎ 13. [ᔭᐃᒪᓯ] – ᓱᒻᒪᑦ ᑐᐊᕕᐅᑕᐅᕚ? ᓱᒻᒪᑦ ᑎᑎᕋᒃᓯᒪᔪᖁᑎᑦ ᐱᔭᐅᒍᒪᕚᑦ ᑐᓂᔭᐅᖁᔭᐅᓪᓗᑎᒃ ᑎᑭᓪᓗᒍ ᐊᐅᒍᓯ 6? 
ᐱᔾᔪᑎᒋᔭᐅᕚᑦ ᓄᓇᕐᔪᐊᓕᒫᒥ ᓇᓄᓕᕆᔨᒃᑯᑦ ᑲᑎᒪᔨᕋᓛᖐᑦ? 

[ᑭᐅᕆᓐ] – ᑖᓐᓇ ᑎᑎᕋᒃᓯᒪᔪᖁᑎ ᑐᓂᔭᐅᒍᑎᖃᖏᒻᒪᑦ ᓇᓪᓕᐊᓐᓂᑐᐃᓐᓇᖅ ᓄᓇᕐᔪᐊᓕᒫ ᐱᔾᔪᑎᖃᒃᑐᓄᑦ, ᓄᓇᕗᑦ 
ᒐᕙᒪᒃᑯᓐᓅᖓᑐᐃᓐᓇᒻᒪᑦ. ᑎᑎᕋᒃᓯᒪᔪᖁᑎᑦ ᐊᒻᒪᓗ ᐊᐱᖅᓱᓐᓃᑦ ᐱᓕᕆᐊᖑᐃᓐᓇᖅᓯᒪᒻᒪᑕ ᐅᖓᑖᓄᑦ ᐊᕐᕌᒍᑉ. ᑕᒪᑐᒨᓇ 
ᐊᐱᖅᓱᓐᓂᒃᑯᑦ, ᑐᒃᓯᕋᒃᑐᖃᓚᐅᖅᓯᒪᒻᒪᑦ ᑭᖑᕝᕕᖅᑕᐅᖁᔭᐅᓪᓗᓂ ᐋᖅᑭᒋᐊᕋᒃᓴᐅᑎᑕᐅᔪᖅ ᓇᓐᓄᒃᑕᐅᒍᓐᓇᖅᑎᑕᐅᔪᓄᑦ 

ᐱᓕᕆᔾᔪᑎ, ᐊᒻᒪᓗ ᑖᓐᓇ ᑎᑎᕋᒃᓯᒪᔪᖁᑎ ᐱᓕᕆᐊᖃᒻᒪᑦ ᑕᒪᑐᒥᖓ. ᑕᒪᓐᓇ ᐊᓯᐊᓅᖓᖏᒻᒪᑦ ᓄᓇᕗᒻᒧ ᐊᒻᒪᓗ 
ᐃᓗᐋᓂᑦᑐᓄᑦ ᓄᓇᓕᓐᓄᑦ. 

[ᔭᐃᒪᓯ] – ᓱᓕ ᐱᕕᒃᓴᑲᕋᑦᑕ ᐱᐅᓂᖅᓴᐅᓕᖅᑎᑕᐅᒋᐊᕈᓪᓚᕐᓗᓂ ᑕᓐᓇ ᑎᑎᕋᒃᓯᒪᔪᖁᑎ ᐊᒻᒪᓗ ᐃᒪᓐᓇᐃᓘᖁᔨᓪᓗᓂ 
ᑕᒪᓐᓇ ᑐᓂᓯᓂᖅ ᑭᖑᕙᕆᐊᖅᑕᐅᖁᔭᐅᓪᓗᓂ. 

[ᑲᓚᐃᑕᓐ ᐊᒻᒪᓗ ᒪᐃᒃ] – ᑕᒪᒃᑮᒃ ᐊᖏᖃᑎᒌᒻᒪᑎᒃ. 

[ᑐᕆᑲᔅ] – ᑕᒪᓐᓇ ᑕᐃᒪᐃᑦᑐᑐᖃᐅᓕᒻᒪᑦ ᐊᑯᓂᐋᓗᒃ. ᑕᒪᓐᓇ ᐱᐅᓈᕐᒪᑦ ᐊᓯᕈᓐᓂᖓ ᓄᓇᓕᓐᓄᑦ ᐊᒻᒪᓗ 
ᐱᒍᒪᔭᐅᓚᖅᓯᒪᓪᓗᓂ ᑕᒪᓐᓇ. ᓱᓕ ᐱᑕᖃᒻᒪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB) ᐊᐱᖅᓱᓐᓂᐅᒋᐊᓕᒻᒥᒃ 
ᐱᓕᕆᐊᖑᔪᖃᒃᑲᓐᓂᕆᐋᓕᒃ. ᖃᐅᔨᓇᓱᐊᕐᓂᐊᕐᒪᒍ ᐱᓕᕆᒍᓐᓇᓐᓂᕆᔭᓂ ᑭᖑᕙᕆᐊᕈᓐᓇᖃᓗᐊᒻᒪᖔᒻᒥᐅᒃ. 


	TAB3C_GN_Consultation Summary_Polar Bear HACCS Consultations_INUK
	ᐊᕙᑎᓕᕆᔨᒃᑯᑦ (DOE) ᐃᖃᓇᐃᔭᖅᑎᖓ ᐱᒋᐊᖅᑎᑦᑎᔪᖅ ᓇᐃᓈᕈᑎᖏᓐᓂᒃ ᓄᑖᕈᕆᐊᖅᑕᐅᓂᖏᑕ HACCS ᑎᑎᕋᒃᓯᒪᔪᖁᑎᖏᓐᓂ
	ᔮᔅᒪᓐ ᖃᔪᓯᕗᖅ ᓇᖏᓈᖅᓯᒍᑎᓂᒃ ᓄᑖᕈᕆᐊᖅᑕᐅᓂᖏᑕ HACCS ᑎᑎᕋᒃᓯᒪᔪᖁᑎᑦ
	ᔮᔅᒪᓐ ᖃᔪᓯᕗᖅ ᓇᖏᓈᖅᓯᒍᑎᓂᒃ ᓄᑖᕈᕆᐊᖅᑕᐅᓂᖏᑕ HACCS ᑎᑎᕋᒃᓯᒪᔪᖁᑎᑦ

	TAB3D_GN_Consultation Summary_Polar Bear HACCS Consultation_INUK

